
Voorwoord

Net soos wat die Heer tot Sy dissipels gespreek het, so spreek Hy ook vandag nog tot die mense wat voldoen aan die voorwaardes wat Hy gestel het, naamlik om hulleself te reinig en hulle so deur werke van liefde te vorm, dat Hy in hulle harte teenwoordig kan wees.

Hy wil deur die stem van die gewete spreek tot almal en ook hulle gedagtes beïnvloed - wie Sy stem wil hoor, aan Hom dink en Sy gebooie onderhou.

Die binnelei in die waarheid deur Sy Gees, is `n barmhartigheidsgeskenk vir elke mens wat deur self te wil, in die staat van geestelike rypheid binnegegaan het, wat die voorwaarde is vir die ontvang van geestelike gawes.

Sy Woord weerklink weliswaar onafgebroke, dog die moontlikheid om dit te kan hoor, verwerf die mens eers vir homself deur `n lewenswandel in onbaatsugtige liefde na Sy Wil.

Mense, begryp tog, dat daar maar één waarheid is en kan wees en dat hierdie waarheid slegs van God kan uitgaan. Hy kan haar slegs gee aan hulle wat `n diep verlange daarna het - en hulleself innig in sy hart met Hom verbind. 

En so lê dit steeds maar net by die mens self of hy die geestesvonk in homself, wat `n deeltjie van God is, laat ontvlam en deur werksaam te wees in liefde, God die moontlikheid gee om HOMSELF te openbaar.

M. G.

Die Vader spreek met Sy kind

B.D.6615 - 7 Augustus 1956

Soos Ek tot My dissipels gespreek het, toe Ek op aarde geleef het, so spreek Ek ook vandag nog tot almal wat My wil hoor. Waar daar maar `n mens is wat dit glo en homself vir My oopstel, daar laat Ek ook My stem weerklink. Alleen vind Ek die geloof maar selde en daarom kan Ek ook maar selde `n mens regstreeks aanspreek, selfs, as alle orige voorwaardes vervul word, as die mens deur liefdeswerke homself so vorm, dat Ek by hom aanwesig kan wees - wanneer hy sy hart gereinig het en as woonplek vir My berei het.

Maar die geloof om My direk te kan verneem is desondanks nie voorhande nie, en daarom versuim die mens die meeste; om van binne te luister na My stem, na die uiting van My liefde, na die teken van My teenwoordigheid, na My Woord.

Die geloof daaraan het verlore gegaan, omdat dit vir hulle ongeloofwaardig lyk om My regstreeks te verneem, en is `n besondere kenteken van die geestestoestand van die mense. Dit is `n bewys dat die werksaamheid van My Gees nie meer vir hulle duidelik is nie, dat hulle ook die woorde van die Skrif (die Bybel) nie meer begryp nie.

Dit is verder `n bewys dat die strewe na die gawes van die Gees agterweë bly. Dat hulle dus oor die uitwerking van `n lewe in liefde, oor `n korrekte lewenswandel vir My, niks meer weet nie, anders sou die mense tog moeite doen om Geestesgawes te verkry en dit sou dan ook binnedring in die kennis oor die krag van die Gees. En dit is baie bedenklik, dat die mense nie meer die Vader in My sien nie – maar slegs hulle God en Skepper, as hulle nog aan My glo. Die verhouding van kind tot Vader is vir hulle vreemd - en sodoende hou hulle die natuurlikste as onmoontlik, dat die Vader tot Sy kind spreek.

Slegs baie selde is die geloof aanwesig en dit moes tog elke mens vervul, dan eers sou elke mens self ook moeite doen om alle voorwaardes na te kom wat gestel word om deur Myself aangespreek te kan word. Want Ek kan My nie te kenne gee as die bewustelike luister nie voorafgegaan het, om sodoende geen geloofsdwang uit te oefen nie. Maar Ek sal ook van tyd tot tyd My stem laat weerklink, maar slegs in hulle wie se hart vinniger vir My sal klop, wat My in liefde toegedaan is, omdat hy dan meer dikwels binne in homself luister en My die moontlikheid gee om My te uiter.

Wie egter die geloof nie het nie, het ook nog nie die korrekte verhouding met My nie, alhoewel hy glo om geroepe te wees om vir My en My Ryk werksaam te wees. Want solank hy My regstreekse aanspreking nog in twyfel trek, is sy geloof ook nog nie so lewend dat hy self, soos `n kind, hom tot sy Vader wend, en verlang om Sy stem te hoor nie, Maar dit is `n tekort, wat die geestelike nood ook bewys waarin die mensdom homself bevind in die laaste tyd voor die einde; dat die mense nog so ver van My af staan, maar wat egter by hulle almal aanwesig sou wil wees. 

 Amen
Die Woord wat Weerklink

B.D.4313 - 26 Mei 1946

Johannes 14:21: "Wie My gebooie het en haar onderhou, dit is hy wat My liefhet; en wie My liefhet, hom sal My VADER liefhê, en Ek sal hom liefhê en My aan hom openbaar.".

Die mees verhewe oomblik vir die mens in die aardse lewe is om die woord wat weerklink te verneem, as hy die uiting van My liefde in sy hart hoor as `n gesproke woord. Want dan is My nabyheid merkbaar as `n stroom van lig, wat die hart vervul en ook vir die bewussyn van die mens te verneem is.

In welke rypheid van siel die mens homself dan bevind, beïnvloed die aard van die weerklanke van die innerlike stem. Hy kan homself onbesorg aan die salige gevoel oorgee as sy siel reeds ver gevorderd is, soos wat hy egter ook nog met innerlike hindernisse te kampe kan hê, as hy homself nog in `n laer graad van rypheid bevind. Maar tog moes hy reeds `n bepaalde geestelike rypheid verkry het, anders sou hy nimmer die barmhartigheid van die woord wat "weerklink" kan ontvang nie.

Dit is dus `n proses van oordraging van lig en krag in direkte vorm. Die mens staan so innig met My in verbinding, dat Ek My teenoor hom kan uiter en deur hom verstaan word, wat by onryp siele nooit die geval sal wees nie.

Steeds moet Ek die krag van My liefde egter indam, as die mens geskik wil bly vir die aardse lewe, en nie deur 'n oorweldigende geluk alle aardse verbinding verloor nie. En daarom sal dit steeds maar kort oomblikke wees waarin Ek My hoorbaar uiter, tot die aardse bestaan van hom beëindig is met wie Ek so eng in verbinding staan, dat Ek hom My aanspreking waardig ag.

In die eindtyd egter, het Ek dienare op die aarde nodig wat baie ywerig vir My besig sal wees. En hulle ywer beloon Ek, deurdat Ek My op so 'n wyse aan hulle openbaar dat hulle geen twyfel meer in hulle hart kan koester nie, omdat hulle getrou aan My is, omdat hulle glo sonder om te sien - en arbei in die geloof vir My. 

Ek wil hulle aanspoor tot steeds yweriger aktiwiteit, maar kan My egter dan eers hoorbaar uiter as hulle geloof reeds so 'n standvastigheid bereik het, dat hulle onvoorwaardelik aan My werksaamheid glo, dat hulle die stem van die Gees reeds tevore verneem het en as My stem herken. Want nooit mag die Woord wat weerklink `n geloofsdwang vir hulle beteken nie.

Dit is die bekroning van `n sterk geloof en vir die aardse lewe die mees begeerlikste, omdat dit die mens onuitspreeklik gelukkig maak - en die gedagte daaraan hom ongevoelig kan maak vir aardse lyding en nood. Sy geluksaligheid, sy oortuigde geloof, versterk ook die krag van die geloof van sy medemens, sodat sy werksaamheid onder die mense dus buitengewoon seënryk is en hy elke taak waaraan hy begin, ook sal volbring. 

Wel kan die medemens hom met vertwyfeling konfronteer. Wie egter My Woord hoorbaar in homself verneem, kan nie meer twyfel nie. En sodoende beloon Ek die liefde en trou van My dienaar, wat homself vir My beskikbaar stel, en Ek gee hom op aarde reeds die geluk wat die wêreld hom nie kan bied nie.

AMEN

Oor die Innerlike Woord

B.D.7304 - 11 Maart 1959

Almal sal My stem verneem wat vurig daarna verlang en met My in verbinding tree in hulle hart, dus nie slegs gebede met die lippe tot My opstuur, wat nie deur My gehoor word nie. Maar Ek het baie kinders wat innig tot My bid en wie se gebede Ek dan verhoor - in die besonder, as dit slegs `n versoek is wat Ek as Vader tot My kind mag spreek. 

Hierdie bede bewys sy liefde vir My, wat vir so 'n kind alles is: Goeie Vader, Vriend en Broeder. En dan sal Ek My ook openbaar as Vader, Vriend en Broeder en sal My aanspreking altyd `n ondersoek wees op sy vrae en wense - wat die kind My vol vertroue voorlê. 

En dus mag elke mens homself ook so aangesproke voel deur My, wat slegs op 'n innige samespraak met My bly wag, tot hy van My antwoord bewus geword het. Want juis die afwagting op en die verwagting van My antwoord mag nie versuim word nie, wat egter ook die diepe geloof vooropstel dat Ek tot My kinders spreek.  

As die mense die diep geloof sou gehad het, dan sou dit vir hulle almal ook nie so ongewoon gewees het dat `n God tot Sy skepsele, of dat `n Vader tot Sy kinders spreek nie.

Dog juis die wat geloof het, is maar weinig en daarom kom dit so selde voor dat Ek My so kan uiter, dat die medemens ook iets daarvan ervaar. Daarby kom ook, dat die mense My aanspreking op heeltemal verskillende wyses verneem, meestal in hulle eie taal. Daarom word die resultate van die vertroulike tweegesprek van die kind met die Vader as `n produk van sy eie gedagtes beskou, as die ongewone inhoud die medemens nie wantrouig maak of hulle anders leer dink nie.

Maar Ek sê vir u: Ek spreek veel eerder met My kinders as dat Ek `n geleentheid sou laat verbygaan om My te uiter, alhoewel Ek My steeds net kan openbaar na gelang van die rypheidstoestand, asook die opdrag wat die ontvanger van My Woord terselfdertyd moet vervul op hierdie aarde. Sodra die stuur van My Woord dus met `n opdrag verbonde is, word daar ook ander voorwaardes gestel, wat diegene wat dit ontvang moet vervul, om geskik te wees vir hulle opdrag.  

En dan sal ook die resultate van die innige omgang met My, die inhoud van My regstreekse aanspreking in sy aard anders wees omdat dit teen die kritiek van die verstandsmense moet standhou, omdat dit as leerstof, wat versprei moet word, beskou moet word, wat as evangelie aan die mense wat hulleself in groot geestelike nood bevind, gebring moet word. Maar die aanspreek van My kinders sal sigself op geen enkele wyse teenspraak wees nie, ofskoon dit in `n verskillende vorm gesteld is, juis vanweë hulle bestemming. 

Ek moet My kinders ooreenkomstig hulle vermoë om op te neem, aanspreek. En sodra hierdie woorde van My woordeliks weergegee word, spreek dit hulleself nooit teë nie. Word dit egter na eie sienswyse verander, dan kan en sal hulle ook self dwaling by die woorde voeg, wat aanvanklik aan die mense gegee word as die suiwerste waarheid. 

Laat alles onveranderd wat u, mense, van bo ontvang. Hierdie vermaning sou Ek u steeds weer wil laat toekom, dan is die waarheid ook gewaarborg en dan sal niemand aanstoot kan neem behalwe hulle, wat self nog nie in die waarheid wandel nie. Want selfs as die denke van `n mens nog eers van die waarheid afwyk, word hulle deur My Woord korrek gelei, of die omstrede vrae word nog solank tersyde gestel totdat die mens, sonder enige innerlike weerstand, opgeroep deur verkeerde onderrig, My woorde aanneem en sulke teenstrydighede ook uit die weg geruim word. 

Maar Ek spreek tot al My kinders wat net vir My tot hulleself laat spreek deur 'n innige band en wat My wil hoor. En My woorde is steeds aan hulle gerig, wat dieselfde vrae oordink en wat ook die wil het om My te hoor. Maar met die oog op die groot geestelike nood en die naderende einde, stuur Ek My Woord, die leer wat die Mens Jesus op aarde verkondig het, opnuut na die aarde, omdat dit verbreiding vind en alle mense sal aanraak wat hulleself in die soeke na die waarheid vir My aanspreking oopstel, as dit wat aan hulle deur My bodes oorgebring word. 

Die woord is dus aan almal gerig, maar sal eweneens slegs op hulle indruk maak wat dit sonder teenstand sal aanhoor. En hulle sal nou volgens My woord handel en lewe en dan ook die uitwerking van My Woord kan ervaar, want dit sal toeneem in krag en lig, in sterkte van wil en wysheid. Want alles wat van My uitgaan moet sy uitwerking hê, aangeneem dat die wil van die mens geen weerstand bied nie, dat die mens wil om deur My aangespreek te word en met danksegging My barmhartigheidsgawe aanneem, wat My liefde hom bied en sal bied tot aan die einde.

AMEN

Wie My gebod onderhou... na hom toe wil Ek kom en My aan hom openbaar 

B.D.4107 - 19 Augustus 1947 

Laat My tot u spreek op alle plekke, te alle tye en in alle lewensomstandighede, in vreugde en leed, in nood en sorge van liggaam en siel, deurdat u u gedagtes na My wend en verlang om My stem te hoor.

Ek wil tot u spreek en elkeen wat My woorde verwag, sal van My verneem. Want Ek het u die belofte gegee dat Ek My wil sal openbaar aan hom wat My liefhet en My gebod onderhou, wat My dus tegemoet snel en in die liefde leef.

Wie My gebod vervul, die sal ook my taal herken, hy sal My openbaringe aanneem en gelukkig wees in die besef, dat Ek tot hom spreek. Om die kennis, die woorde van liefde van My te verneem, sal hom gelukkig maak, en des te inniger sal hy na My toe kom en met steeds meer verlange na My Woord luister in stilte. Hy sal sy hart vir My open en Ek sal by hom ingaan, My intrek neem in sy hart en My met hom verbind en voortdurend omgang met hom hê.

En dit is die toestand waarna u mense, almal op aarde strewe: Deur die woord in blywende verbinding met My te staan, in u gedagtes hierdie verbinding tot stand te bring en in salige vereniging met My, My vlees en bloed te geniet, dit wil sê, My krag tot u te neem. En as u hierdie stadium bereik het, dan kan u self met `n geruste hart soos een van My kinders voel, en u kan met elke versoek soos `n kind na die Vader kom. U mag uself bemind voel en u hoef u oor geen aardse nood ongerus te maak of verlate te voel nie, want Ek is nou altyd by u. Ek waak oor elke tree wat u gee, Ek lei en behoed u en Ek vervul aan u elke versoek wat u in Gees en in waarheid tot My rig. Want Ek hoor u roep, al word dit nog so stilletjies na My opgestuur. Want Ek het u lief, u wat na My toe wil kom. En omdat oorgrote liefde My steeds met u verbind, sal Ek dit ook nie toelaat dat u verdwaal as u voor `n kruispad kom en nie weet waarheen u uself moet wend nie. Ek sal u saggies lei na die goeie weg. Ek neem u by die hand sodat u nie struikel nie, Ek verlig vir u die weg wat donker geword het as u nie meer in staat is dit te herken nie.  

En weer sal u My stem steeds mag verneem, en dit sal u die sekerheid gee dat Ekself by u is. U moet die aarde slegs as `n oorgangstasie beskou om op haar die graad te bereik wat My nabyheid toelaat. En het u hierdie graad bereik, dan hoef u aards nie die geringste meer te vrees nie, want dan is u as begenadigde van die geestelike Ryk aangeteken - en hierdie sal hulle doel onherroeplik bereik. 

Wat u dus nog aards opgelê word, dit moet u nie laat skrik nie, want dit is maar `n verbygaande periode van baie korte duur, wat u nie meer net aflê nie, maar in voortdurende geselskap met My, waardeur u ook teen alle onheil gevrywaar bly. Harte waarin Ek vertoef, is onherroeplik van My, en wat in My besit oorgegaan het, laat Ek vir ewig nie meer los nie. Hierdie versekering moet vir u die lewe ligter maak, u moet aan haar geloof skenk en u steeds soos My kinders voel wat onder My leiding sekerlik na u Vaderhuis sal terugkeer.

AMEN

Die Stem van die Gewete 

B.D. 7698 - 13 Augustus 1960

U moet na u voleinding gelei word en u het My ondersteuning daartoe nodig, want alle krag het u eens weggegee en u het swak, liglose skepsele geword wat so lank in die diepte moes bly, tot My liefde u vasgegryp het en u uit die diepte omhoog gehelp het. Nou is u wel al in `n sekere graad van rypheid, maar dit is nie voldoende om u die weg opwaarts te waarborg wat u nog moet aflê tydens u aardse lewe nie.  

U het My krag en My leiding daarvoor nodig. En as u nou self van u swakheid bewus is en om u heen kyk vir hulp, dan staan Ek reeds aan u sy en wag slegs dat u My om My bystand versoek. Maar die versoek moet u in vrye wil tot My rig, omdat van My kant geen enkele dwang op u wil uitgeoefen sal word nie.

Dog Ek is te alle tye bereid om u die gevraagde hulp te verleen, soos wat Ek u ook altyd van krag sal voorsien as u dit maar begeer. En omdat in u die verlange daarna opgewek word, laat Ek u soms u swakheid en duisternis besonder sterk voel. Dit is slegs `n teken van My liefde vir u, omdat Ek daardeur u vir My wil wen, omdat Ek u wil beweeg dat u My vrywillig om hulp sal vra.

Daarom moet u vereers in My glo. Ook word u op hoogte gebring dat daar `n goddelike Skepper is, wat u maar net hoef aan te neem om daaroor na te dink en u is dan met `n goeie wil ook in staat om te glo. U kan verseker wees dat Ek u tot `n vaste geloof sal bring, as u slegs die wil het om korrek te dink en te handel, as u slegs aan die innerlike stem gehoor gee, wat u altyd die korrekte weg sal wys.

My stem klink in elke mens as die stem van die gewete, maar daarna kan geluister word, of ook nie na geluister word nie, en dit hang slegs af van die wil van die mens self. So sal die stem van die gewete die mens ook in kennis stel van wat goed en wat verkeerd is; hy word deur die stem van die gewete onderrig oor die grondwet, oor die liefde, want as mens weet hy presies wat hom vreugde verskaf en wat vir hom welbehaaglik is en wat hom leed en ellende bring. Daarom kan hy ook teenoor die medemens so handel as dit hulle tot welsyn dien, en hy kan hom teen skade aan sy liggaam behoed. 

So kan die liefde in hom dus ook ontwaak, en met die liefde kan die lig van insig hom ook verlig, Elke mens kan tot `n korrekte denke en handeling kom, want vanuit My is die fynsinnige gevoel in hom gelê wat deur die "stem van die gewete" tot uitdrukking kom. En sodra hy aan hierdie stem aandag skenk, kan sy wese, wat in die begin van sy beliggaming as mens nog sterk met eieliefde behep is, homself verander tot naasteliefde. Dan is die sekerheid ook gegee vir `n sterk lewende geloof in My - sy goddelike Skepper.  

Dan sal hy ook spoedig in My sy Vader herken, wat hom liefhet en na Hom toe wil kom. Hy sal hierdie verbinding nastrewe in vrye wil en Ek sal hom steeds nader na die voltooiing kan bring, want Ek skenk elke mens die hulp. Ek laat geen mens in swakheid en onwetendheid nie. Ek is en bly sy Leier sy hele lewe op aarde deur, solank hy homself nie teen My verset nie, solank sy wil homself deur die stem van die gewete laat beïnvloed. En dit sal steeds geskied wanneer die siel van plan is om die doel van die aardse lewe te bereik. Dan kan die mens altyd daarvan verseker wees dat van My kant af alles gedoen was om hom te help om homself te voltooi, dat hy nooit aan homself oorgelaat word nie en dat hy ook sekerlik sy doel sal bereik. AMEN 

Ware Profesie

B.D. 7392 - 19 Augustus 1959

Die gawe van voorspelling, die ware profesie, is die "werksaamheid van die Gees van God" in die mens. Wie dit weet, sal sulke profesieë ook die korrekte waarde toeken, wat die verpligting inhou dat sulke profesieë verbrei word omdat dit God se Wil is dat die mense daarvan hoor, aangesien Hy sulke profesieë andersins nie deur die Gees van die mens geopenbaar het nie.

Want die profesieë word nie na die mens gestuur om hulle te verontrus of hulle die toekoms te onthul nie, maar dit het die doel dat die mense self van hulle verantwoordelikheid bewus word - om hulle lewe in te stel in ooreenstemming met die voorspellings. Want elke mens sal weet dat hy nog vir verandering vatbaar is en dat hy slegs sy wese ten goede verander, dit wil sê, dit volgens die Wil van God inrig, om dan ook alles rustig op homself te laat kom wat God oor die mense stuur.

Die gawe van profesie verplig dus. Dat die mens daarom nie hoef te vrees dat hy uit homself iets verkondig nie, omdat - waar die werke van die Gees eenmaal duidelik is – dat die mens steeds onder hierdie invloed staan sodra dit om geestelike kennis gaan, waarby ook die toekomstige gebeurtenisse hoort wat hul geestelike motivering het en nooit deur `n alleenlik wêreldsgesinde mens, wat nie daarin glo nie, vermeld sou word. 

Wie die toekomstige verkondig in samehang met die geestelike uitwerking, spreek in opdrag van ELOHIM (GOD), want elke aardsgesinde mens weier om sulke profesieë uit te spreek en dit onder die medemens te verbrei. Dit lê in die aard van die saak dat slegs `n geestelik ontwaakte mens gebeurtenisse aankondig, wat in opdrag van God spreek en hy het ook die opdrag om vir die verbreiding daarvan sorg te dra - in soverre dit vir hom moontlik is. Want hy word steeds daarby gelei soos wat dit goed is, as hy maar ag gee op elke sagte impuls en homself laat lei deur die innerlike stem, wat altyd as die uiting van die Gees te beskou is. 

Die gawe van profesie is nie aan baie mense gegee nie, maar die weiniges aan wie die Gees uit God iets toekomstig aankondig, moet hulle amp uitoefen en sorg dra vir die verbreiding van wat hulle toegestuur word. En hulle hoef nie te vrees om teen die Wil van God te handel nie, want die mensdom moet opmerksaam gemaak word op dit wat kom en hulle moet hulleself in ooreenstemming daarmee daarop instel. En die Gees uit God sal die geleentheid verskaf, Hy sal die mense byeenbring, Hy sal die profeet innerlik aanspoor wanneer hy moet spreek, soos wat Hy hom ook saggies sal waarsku wanneer dit nie reg is om daaroor te spreek nie.   

Die mens hoef maar net te let op die sagte stem in homself, want waar die Gees uit God eenmaal aan die werk is, daar gee Hy ook Sy werk nie op nie en word die mens volgens God se Wil gelei. Dit word u nog eenmaal gesê, dat u voor groot gebeurtenisse staan en dat dit goed is as die mensdom reeds vooraf daaroor iets te wete kan kom, selfs as hulle ongelowig teenoor die voorspellings staan.

Maar dat dit reeds vooraf verkondig word, dit word vir hulle eenmaal ook duidelik en dan sal die gebeurtenisse `n groter uitwerking hê op die siele van die mense. Hulle sal ook geloof skenk aan die aankondigings van `n naderende einde, wat van die allergrootste belang is, want daar bly vir hulle nog `n kort tydjie oor wat hulle goed vir die heil van hulle siel kan benut - as hulle maar van goeie wil is. 

En God sal nie ophou om te waarsku en te vermaan nie, en so sal Hy ook steeds weer, deur die stem van die Gees, wys op die komende gebeurtenisse. Hy sal nooit ophou, tot die dag gekom het wat groot ontsetting teweeg sal bring, omdat hulle dan maar weinig kan red, terwyl die mens tog slegs die korrekte instelling tot ”Hom” moet hê om deur alle nood en gevare heen gelei te word, of, wanneer hy sy lewe moet gee, omdat vir hom `n mooier lewe beskore is in die ewigheid.

Daar kan nie genoeg gewys word op wat kom nie, en u wat met die Gees vervul is, moet altyd net uitspreek wat die Gees u verkondig. En u sal die Wil van God nakom, wat Self deur Sy Gees tot u spreek en tot alle mense wil spreek.

AMEN

Elkeen kan aangespreek word deur God in die vorm van gedagtes

B.D.5469 - 23 Augustus 1952 

Ek laat u woorde van liefde, van troos en van goeie raad toekom en Ek gee u altyd opheldering waar dit u aan bepaalde kennis ontbreek, u moet net self die verbinding met My tot stand bring, aangesien Ek anders nie tot u kan spreek nie.

My woorde sal egter nie altyd hoorbaar vir u klink nie, maar u gedagtes sal self merkbaar so vorm soos wat Ek tot u wil spreek, as u maar aandag daaraan sal skenk en solank verlangend wag, totdat My mededelinge u dus bereik het. Want dit wil Ek u sê; sodra u slegs aan My dink, met My praat in gebed of My aanroep om hulp - is My liefde reeds by u. U spreek nie verniet nie, maar Ek verneem al u gedagtes en antwoord u ook.

Weinig mense wag egter die antwoord van My af, weinig mense is so diep gelowig, dat hulle oortuig is van `n uiting van My kant af. En daarom kan Ek My maar selde aan die mense openbaar, sodat hulle in hulle gevoel en gedagtes My duidelike antwoord herken. Geen enkele woord gaan verlore wat u in diepe aandag tot My toeroep, geen enkele Woord laat Ek onbeantwoord nie.

Maar wat u siel die diepste sou verbly het, laat u heel dikwels by uself verbygaan. U het u geestelike oor nog nie geskool nie en verneem daarom nie die antwoord van My liefde nie. U almal, wat uself met My verbind in innige gebed, kan u deur My aangespreek voel. Wil u egter My woorde verstaan, waarna u almal so verlang, dan moet u u geestelike oor skool. En dit is `n opgawe wat u almal vir uself moet stel, omdat dit die aardse lewe baie vir u sal verlig. Want dit maak u waarlik gelukkig om My woorde te kan verneem wat vir u almal sonder uitsondering geld, die wat met My innige samespraak hou.    

U almal sal baie krag en troos put uit die aanspreking wat u deur My ontvang, wat altyd slegs as `n gevoel en `n gedagte deur u verneem word, wat u innerlike rus en die gevoel van geborgenheid sou kan gee - u sou dus waarlik getroos en versterk word deur My Vaderliefde, wat onafgebroke vir al My kinders geld.

Daarom, as u tot My bid in Gees en in waarheid, bly daarna in u denke, wat op My gerig is, volhard, en u siel sal in ontvangs neem wat My Vaderliefde haar aangebied het. Want Ek neig My tot almal wat My aanroep, wat innige samesprake met My hou en Ek wil hulle gee wat hulle steeds verbly.

AMEN

Die Verwerwing van Geestesgawes

B.D.6241 - 18 April 1955

Die gawes van die Gees sal aan elke mens gegee word wat ernstig daarna streef. Dit kan u nie geskenk word nie, dit moet verwerf word deur die nakoming van My gebod van liefde tot God en die naaste, deur `n lewe volgens My Wil. Want sodra My Wil vervul is, bevind die mens homself in My ordening van ewigheid, en lig en krag sal hom deurstroom soos wat dit in die begin was, aangesien hy volgens My Ewige ordening geskape is - volmaak, dit wil sê, as `n wese gelyk aan My.

My Gees deurstraal die wese; en My Gees kan hulle ook nou weer deurstraal, sodra hulle weer as mens in My Ewige ordening binnegegaan het. Dit moet vir u wel begryplik wees, dat My Gees nooit in `n mens kan werk wat buite My ordening leef nie, dat hy dus nimmer die gawes van die Gees sal kan besit nie. 

Daarom stel ook elke woord ontvangs die werke van My Gees voorop. Want om My Woord te ontvang, beteken om in die volle waarheid onderrig te word, om te weet wat My Wese vir u mense begryplik maak, om te weet wat die beweegredes en die oorsaak is, wat die sin en die doel van My bestuur en werke is – en om alles te weet wat vir u duidelik is. Om in die waarheid onderrig te word, beteken om in die insig binnegelei te word wat eens u s’n was, wat u egter verloor het deur u eie skuld.

U almal kan dit vir u verwerf, niemand word daarvan uitgesluit nie, dog niemand kan dit verkry wat niks daarvoor doen nie, wat sy wese nie omvorm tot liefde nie, wat slegs die verbinding van die gees wat in hom sluimer, is met die Geestesgees, sodat Ek nou Self deur My Gees in hom kan werk. Daaruit volg dat die verbinding met My steeds tot stand gebring moet word en dat dit `n bewustelike strewe na My vereis. Wie homself nou met My in verbinding stel, die het sy een voet reeds vrywillig in My Ryk geplaas, hy het sy weerstand opgegee en sy wil geheel en al na My gekeer, en wat hom ten deel val, kan nou nie anders wees nie as: Lig en krag wat hom nou uit My Ryk aangebied word.

Die binnelei in die waarheid deur My Gees, deur My Woord, is dus `n geskenk - `n gawe wat Ek elkeen laat toekom wat homself deur eie wil tot `n graad van rypheid opgewerk het, wat die voorwaarde is vir die verlening van Geestesgawes.

Die mens kan steeds ongehinderd My ryk betree as Ek sy doel is. Solank Ek egter nog eenkant toe geskuif word in sy denke en strewe, word die toegang hom geweier. Maar hy kan dan deur My teenstander in sy ryk binnegeloods word, wat hom laat glo dat hy by `n goeie doel aangeland het, wat ook presies weet wat die mens nastreef en hom ooreenkomstig sy verlange laat toekom wat hy soek. Dit geld vir die mense wat van weetgierigheid vervul is - dog nie ter wille van die waarheid nie, maar slegs terwille van eie voordeel. Die wat wil weet om iets te beteken, maar nie om te getuig van My en vir My nie. Ook dit sal hy ontvang, maar dan van hom wat teen die waarheid is, omdat hy teen My is.

Egte gawes van die Gees sal `n kind op aarde ontvang slegs as hy My geheel en al toegedaan is, wat daarom ook in die volle waarheid vasstaan omdat hy My daarom versoek het - en daarom ook duidelik insien wat waarheid en wat dwaling is. Wie se verlange na die waarheid alle toegang aan My teenstander belet; omdat hy die verbinding tussen die kind en My as `n helder verligte straal herken, wat hy ontwyk, omdat hy nie self daardeur aangeraak wil word nie. Des te meer gaan hy egter sy gang waar hy toegang vind deur verwante denke en strewe bekend aan hom, want steeds sal hy daarop uit wees om die lig te verbloem wat die mense die korrekte weg aanwys. Steeds sal hy teen My werk maar sy ware gesig agter `n masker verberg, want dit is die tyd van die einde en hy weet dat hy nie baie meer tyd het nie.

AMEN 

Wat vereis word vir die "uitstorting van die Gees"

B.D.7822 - 10 Februarie 1961

Die uitstorting van die Gees verg bepaalde voorwaardes wat vervul moet word, want My Gees kan homself slegs uitstort in `n geopende houer/hart, wat so voorberei is - dat My Gees daarin kan stroom. En hierdie toebereiding vra weer `n siele-arbeid wat die mens aan homself moet voltrek het, of ook: Die mens moet vir Myself `n woonplek voorberei hê, omdat My teenwoordigheid onvoorwaardelik nodig is om My te kan uiter deur My Gees.

Die Geesvonk sluimer weliswaar in elke mens, maar hy moet tot lewe gewek word, die verbinding met die Geestesgees van ewigheid moet tot stand gebring word - omdat hy homself dan ook kan uiter.

En die verbinding word tot stand gebring, die Geesvonk word tot lewe gewek, as die mens in die liefde leef, as hy deur werke van liefde My na homself trek - wat die liefde Self is. 

Die mens moet sy siel deur die liefde reinig van alle omhulsels wat vir die lig ondeurdringbaar is, dan bring hy homself in gereedheid. Hy maak homself tot `n opnamehouer van die goddelike Gees. Hy vervul die voorwaardes wat `n uitstorting van die Gees tot gevolg het. En hy moet glo dat My Gees homself oor hom uitstort, dat die Vader Homself teenoor Sy kind wil en kan uiter. En hy sal slegs glo as hy homself tot liefde gevorm het, want eers as hy aan `n werksaamheid van My Gees in hom glo, sal hy ook innerlik luister om te hoor wat hierdie Gees vir hom oorbring. Solank die geloof ontbreek, sal hy nooit van `n gawe van die Gees kan spreek nie. Hy sal eenvoudig nie die sluimerende kragte in hom kan wek nie, en dus sal hy dit self ook nie kan uiter nie, hoewel dit in hom is.

Die liefde sal weliswaar spoedig sy denke verlig, om welke rede `n liefdevolle mens ook spoedig tot geloof kan kom as sy strewe geestelik gerig is, as hy sy bes doen om volgens My Wil te lewe. Dog My Gees dring Homself nie op nie. Nooit sal `n mens die stem van My Gees verneem wat nie bewustelik die verbinding met My tot stand bring om My te hoor nie. Want die innerlike luister is nodig, as hy van My wil verneem en onderrig vol van wysheid in ontvangs wil neem, wat slegs deur die Gees uit My aan hom oorgebring kan word.  

Juis die geloof in die werksaamheid van My Gees het by die mense verlore gegaan, sodat hulle heeltemal ongelowig staan teenoor `n baie natuurlike gebeurtenis, dat die mense slegs aan My groot liefde sou moet bewys, hoewel Ekself hulle die belofte gee om by die mense te bly en hulle in alle waarheid binne te lei.

Hulle begryp hierdie belofte nie, anders sou hulle daarin geglo het en aan My woord, wat hul van bo af kry, of wat deur My bodes na hul gebring word, `n groter betekenis toeken. My Gees het slegs `n opnamehouer nodig wat voorberei is, sodat Hy Homself daarin kan uitstort. Maar dan laat Hy ook merk om daar te wees, Hy spreek tot u soos wat `n Vader tot Sy kinders spreek en Hy sal u altyd opheldering gee - as u geestelik deur Hom onderrig wil word. 

Maar Hy kan Homself nie uiter waar liefde en geloof ontbreek nie, waar die mens nog nie die arbeid aan sy siel verrig het nie, dat hy homself tot liefde omvorm en reeds vry is van alle onreinhede en afvalstowwe van sy siel. Want Ek kan slegs My intrek neem in `n rein hart wat met liefde vervul is en My teenwoordigheid kan verdra. Waar hierdie voorwaardes egter aanwesig is, daar vertoef Ek en laat ook My teenwoordigheid sien. Ek giet My Gees uit oor alle vlees. Ek onderrig en troos, Ek lei die mense binne in die waarheid, Ek bly by hulle tot aan die einde van die wêreld.

AMEN
Die voorwaarde om God se stem te hoor is die losmaking van die wêreld

B.D.7258 - 17 Januarie 1959

In u binnenste moet u luister, as u My stem wil verneem. Dit vra `n algehele self afsluiting van die aardse wêreld en `n versinking in geestelike gedagtes. Dit vereis `n totale leegmaking van die hart van aardse gedagtes, sodat dit nou vervul kan word met gedagtestrominge van suiwer geestelike aard.

Om hom geheel van die wêreld los te maak, sal altyd moeilik wees vir die mens, maar My stem klink des te duideliker, hoe minder indrukke van gedagtes die hart belas, wat hul oorsprong in die wêreld het. Is die hart heeltemal geledig, dan kan die stroom van My Gees binnevloei sonder belemmering en u sal dan gewaarword van `n ononderbroke aanspreking, as `n oorvloeiing van My Gees in u, as `n regstreekse aanspreking deur My, wat ervaar word, wat u dan so duidelik verneem as `n uitgesproke Woord. Hoe meer u dus aardse gedagtes afweer, des te duideliker verneem u My stem. En dit vra `n voortdurende stryd met die buitewêreld, wat steeds weer wil binnedring op aandrang van My teenstander, om die vertroulike gedagtewisseling tussen Vader en kind te versteur. U kan dit verhinder, deurdat u nie aan hom toegee nie, deurdat u alle gedagtes wat u uit die wêreld tref, van u afwys. Deurdat u My dadelik aanspreek in gedagtes dat Ek hierdie versteuring mag verhinder. En met u wil sal rekening gehou word omdat dit slegs na My gekeer is.

Om My stem te hoor is derhalwe slegs die reg van hulle wat hulleself van die wêreld kan losmaak, vir wie Ekself tot `n begrip geword het, wat nie meer deur die wêreld vervang kan word nie, wie My herken het as hulle Vader van ewigheid, wat u tot Sy kinders wil maak en u nie meer opgee nie, totdat Hy Sy doel bereik het. 

As die losmaking van die wêreld eenmaal plaasgevind het, dan sal die wêreld die mens ook nooit meer kan terugwen nie, omdat hy regstreeks deur My aangespreek word en hom lig geskenk het en hy die lig nie meer wil mis nie. Maar hy sal tog voortdurend teen die wêreld moet stry, omdat hy nog in die midde van die wêreld leef, wat op elke moontlike manier probeer om op hom in te werk, omdat My teenstander juis elke vertroulike toespreking wil versteur - waar en hoe dit maar moontlik is.

Daarom behoort daar steeds `n sterk wil te wees, om die verbinding met My so innig te maak dat My stem deurdring en die stem van die wêreld verdring. Die wil van die mens bring dit teweeg; en dan sal die mens Hom altyd lof en dank toesing, wat hom aanspreek en hom daarmee `n geskenk gee van onmeetlike waarde. Want My Woord is die sigbare of hoorbare teken van My oneindige liefde vir u, My skepsele. Dit gee u `n bewys, dat u dit self in die hand het om so 'n noue verbinding aan te knoop met die hoogste en mees volmaakste Wese. Dat u Sy stem kan verneem en dat u `n bewys van die aanspreking besit - dat u Sy heilige Woord neerskryf soos wat u dit ontvang. Die hoogs volmaakte Wese spreek u aan, - dink daaroor na wat hierdie woorde beteken. Ek spreek uit die hoogte tot u, u hoor My stem, u verstaan wat Ek tot u spreek en u kan daaruit die stem van u Vader herken, wat u liefhet en u vir ewig wil besit.

Ek spreek u daarom aan omdat u vrywillig tot My kom, omdat u begin terugkeer na My in u Vaderhuis, wat Ek deur My aanspreking wil bereik. Maar om die aanspreking van My te kan hoor, moet u wil vas en sterk wees, u moet steeds weer die innige verbinding met My soek, wat nie op die oppervlakte van die wêreld te vind is nie, maar ver verwyderd is van die wêreld.

Dus moet alle wêreldlike gedagtes weggedwing word en u moet in die stilte van u hart luister en u sal dan waarlik My stem verneem in alle duidelikheid, omdat Ek My aan almal, vir wie My liefde heel besonder geld, wat probeer om met My in kontak te kom, wat verlang om My te hoor, wil openbaar volgens My belofte, dat Ek tot Myne sal kom in die Gees en dat Ek by hulle sal bly tot aan die einde van die wêreld.

AMEN

God beantwoord elke vraag deur die hart

Deel 1: B.D.7858 - 26 Maart 1961

Elke mens kan in My wingerd werksaam wees wie se uitsluitlike wil is om My te dien. Maar daar is so baie verskillende werksaamhede wat hy kan verrig, want Ek het maar net `n diep gelowige hart nodig wat dan teenoor sy medemens liefde uitstraal. Daardeur word daar weer liefde in hulle opgewek en dit verbrei self en help om tot `n lewende geloof in sy goddelike Skepper te kom. En elke mens wat self `n oortuigde geloof het, kan ook getuig van Jesus Christus - die goddelike Verlosser, in Wie Ekself die verlossingswerk volbring het. En hy sal My dien, hy sal vir My `n getroue kneg wees as hy probeer om ook aan die medemens die geloof te bring. En sy wil sal Ek seën en My aan hom openbaar. Ek sal deur die hart tot hom spreek, hy sal dit gewaarword, hy sal innerlik aangespoor word om sy arbeid in die wingerd te verrig, hy word van binne uitgedryf om te spreek as hy met sy medemens saamkom, die wat van goeie wil is. 

En so kan u My almal dien en aan die verlossingsarbeid deelneem, as u die wil daartoe het. Die krag daartoe laat Ek u toekom, die wat u wil ken en hom seën. Want die geestelike nood is groot, omdat daar geen geloof meer in die mens is nie. En die geloof moet weer oortuigend uitgedra kan word deur My dienare, as dit ook deur die medemens aangeneem sal word.

Hierdie verlossingsarbeid hoef egter nie met `n ongewone werksaamheid verbonde te wees nie, dit kan verrig word deur elkeen wat self `n lewende geloof in My het en wie se liefde vir sy medemens geld wat in hierdie geestelike nood verkeer, want My Gees is in elkeen werksaam - ook al is dit nie uiterlik sigbaar na buite toe nie. 

Hierdie stille verlossingsarbeid is vir My dikwels waardevoller as een wat opval, wat maklik aardse byverskynsels laat sien wat die verlossingsarbeid belemmer. Die gevaar bestaan dan wanneer oorywerige mense geestelike gawes op die voorgrond wil plaas. Wanneer hulle, waar hulle ook mag wees, `n regstreekse aanspreking deur My verwag, waaraan persoonlike wense ten grondslag lê. Dan laat hulle hulleself nie meer deur My lei nie, maar hulle soek om My daartoe te bring om met hulle wense rekening te hou. En dan hou My Gees homself stil, dan spreek hulle self as mens en bring My werksaamheid in hulle, in gevaar.

Ek spreek wel deur die mond van 'n mens tot alle mense, as Ek probeer om hulle My evangelie te laat leer ken in alle suiwerheid. En vervul u, mense, nou My Wil, dat u My evangelie in u ontplooi, dan kan Ek ook elkeen van u persoonlik aanspreek deur die hart, sodat waarlik, elke vraag wat u innerlik besig hou, beantwoord word. Wie homself egter nog nie so gevorm het deur die liefde, dat hy in staat is om My in sy binnenste te hoor nie, die sal ook nie so 'n antwoord kan verwag via ander, wat dit vir hom sou wil oorbring en sodoende woorde weergee wat nie My Woorde is nie. Want dit is tog My Wil dat u die noue verbinding self met My tot stand moet bring. Dit is My Wil dat u uself na My keer, dat elkeen homself so sal vorm dat Ek hom `n antwoord gee wanneer hy vra. Wanneer u My in stilte u wil toesê om My te dien en verlossingsarbeid te verrig, dan kan u ook daarvan seker wees dat Ek u aanneem, en u het dan waarlik geen opdrag nodig wat deur die medemens aan u gegee word nie. Want u gee dan uself `n bewys van u onvermoë, naamlik: Ontbrekende liefde en vertroue in My, wat elke vraag van u ken en u Self `n antwoord gee as u My daarom bid.

Die stille verlossingsarbeid wat deur elkeen persoonlik verrig word, is vir My waarlik meer dierbaar, as die werk wat gedoen word onder menslike invloed. Want u weet dat u almal vir My welkom is en Ek u aanneem as My knegte, as u self u dienste vir My bied en trag om My Wil te vervul. Waarom verlang u dan na bevestiging wat Ek u deur mensemond moet laat toekom? U open daardeur die deur vir u teenstander, wat self nou, ooreenkomstig so `n wens, homself probeer uiter om u te laat sien dat u nie glo aan My regstreekse werksaamheid in u nie. Omdat u nie glo dat Ek u die antwoord in die hart gelê het, as u uself met My verbind in gebed nie. En deur die ongeloof kry hy invloed wat u moet verafsku. Want ook hy bedien homself van keurige woorde en u sal ernstig moet ondersoek waar hierdie woorde vandaan kom.

AMEN

God beantwoord elke vraag deur die hart

Deel 2: B.D.7859 - 27 Maart 1961

Dat die mense so maklik ten prooi val tot die dwaling lê daaraan, dat hulle houding teenoor My nog nie heeltemal in orde is nie, ook, al het hulle die wil daartoe, dit wil sê, as hulle in die wil lewe om My te dien. `n Voortdurende verbinding met My, sal hulle waarlik teen dwaling bewaar, dit wil sê, hulle sal dit as sodanig herken. 

Hierdie band is egter nog nie diep genoeg nie, en sodoende dring hulle gedagtes wat nog altyd aards is, op die voorgrond, en wat met die verstand aangeneem en oordink word.

Die verstand vra egter dikwels die medemens om raad, en hy kan, as hy ook nie innig genoeg met My verbonde is nie, ook verkeerde raad gee. Daarom kan Ek ook maar selde die suiwer waarheid na die aarde stuur, omdat die innigste verbinding met My daartoe nodig is, wat alle tussenbeide kom van ander kragte verhinder. En daarom behoed slegs die mens wat hierdie innige verbinding met My tot stand gebring het, homself van verkeerde invloede of dwaling en sal iedere invloede van buite af afwys, en sal slegs luister na wat Ekself vir hom sê deur die hart.  

Wel is dit My Wil dat u mense, u verbind in liefde, dat die een die ander versterk en ondersteun in die geloof, dat u as broeders teenoor mekaar staan en gesamentlik na My as u Vader streef. Maar Ek wil ook dat elkeen persoonlik kontak met My maak. Ek wil dat u self by My om raad kom vra, dat u self met alle geestelike en ook aardse bedes na My toe kom - sodat Ek dit vir u kan vervul.

Ek wil `n direkte verbinding met My hê, as dit om persoonlike vrae en wense gaan. Terwyl Ek andersyds vir u My tussenpersone en bodes stuur wat u moet aanhoor; as u geestelike onderrig moet ontvang wanneer My evangelie tot u gebring moet word. Begryp dat Ek deur My werktuie tot u sal spreek en dit altyd sal doen, as dit daarom gaan dat `n geestelike kennis aan u oorgebring moet word, omdat u self nog nie in staat is om so `n leer of diepere wyshede direk aan te neem nie. Dan sal Ek steeds sê; luister na My bodes en vervul My Wil. 

Maar nooit sal Ek u leringe deur u medemens laat toekom, behalwe die met geestelike inhoud nie, omdat u met elke persoonlike versoek self na My toe moet kom. U moet leer om onderskeid te maak tussen die "stuur van My Woord" en die "persoonlike aanspreking" wat elkeen kan ontvang wat self innig met My verbind is, terwyl My woord `n spesiale tussenpersoon of opnamehouer nodig het om as stroom van die Gees daar te kan invloei. En u moet daarom ook oplettend wees en weet dat u maklik in die valkuil (van die dwaling) kan stort, want waar My teenstander nog `n menslike swakheid bemerk, kan hy maklik binnesluip en dit self tot sy nut gebruik. Maar u kan hiervan seker wees, dat Ek My woord sal beskerm teen elke dwaling, teen die invloed van My teenstander omdat Ek u mense na die waarheid wil lei. 

Maar u moet nie elke Woord ligtelik glo wat u tegemoet kom, as dit geestelik oorgebring word nie. U moet ernstig ondersoek of die inhoud slegs van geestelike aard is, of dit die ryper word van u siel ten doel het, of dit dan van My af, vir die heil van u siel gegee is, en bestempel is. Maar u eie begeertes moet u self aan My toevertrou en Ek sal ook u dan self aanspreek deur die hart en u sal dan ook weet wat u moet doen of laat staan. 

AMEN
Die ontwikkeling van die vermoë om God se stem te verneem

B.D. 7104 – 27 April 1958

Wat u van My verneem, dit kan u met `n geruste hart as suiwer waarheid bepleit, u kan met oortuiging daarvoor instaan en u kan glo dat ook alles in vervulling gaan wat Ek aan u as die toekomstige geopenbaar het. U kan u op die stem van die Gees verlaat, want dit is My stem wat in u klink omdat Ek wil dat u, mense, die waarheid toegebring word, en dat u wat aan My behoort, hierdie waarheid sal verbrei onder die mense.

As u ten minste in My glo, dan moet dit vir u ook begryplik wees dat u met My in `n sekere verband staan, dat u as My skepsele - ondanks u isolasie - met My in `n geestelike kontak staan, wat ook aan u bewys word, deur My aanspreking. U kan My hoor in die vorm van gedagtes wat in u opkom, waarvan u egter nie self die veroorsaker is nie, maar wat na u toe stroom van My af, dat u egter dan eers duidelik tot bewussyn kom as u siel in staat is om met geestelike ore te hoor, as u uself so voorberei het, dat u My, dus as die in gedagte gesproke Woord, verstaan en dit nou ook aan die verstand kan deurgee.

My woord klink weliswaar onafgebroke, maar om dit te hoor, vereis `n bekwaamheid wat die mens homself eers eie moet maak deur `n lewenswandel volgens My Wil. My Woord kan nie verneem word as daar nog na hierdie bekwaamheid gestreef word, of die geloof afwesig is, waar die mens My in homself moet verneem nie. Hy moet homself geskik maak om as ontvangtoestel te dien. Hy moet alle voorwaardes vervul wat dit vir hom dan eers moontlik maak om My voortdurend in die oneindige uitstromende gedagtes op te vang en te verstaan, sodat hy self nou as deur My Self aangespreek voel en elke Woord van My as `n in liefde aangebode spys vir sy siel ervaar - en nou steeds maar net nog streef na die hemelse brood.

En so sal u nie kan sê Ek spreek slegs hierdie of daardie mense aan nie, maar My Woord weerklink steeds en vir ewig in die geestelike Ryk en elkeen kan dit verneem, ongeag of hy nog op die aarde vertoef of reeds in die ryk hierna is. Maar dit word slegs deur die geestelike oor verneem, en dus moet die geestelike oor vooraf geskool word, wat steeds `n lewe in liefde en die vervulling van My gebod vereis. Wie die ligte gebod van die liefde tot God en die naaste vervul, aan hom sal Ek My openbaar, dit wil sê, hy sal My stem in homself verneem, want sy hart het homself daarop voorberei om My Gees op te neem. U moet hierdie woorde maar altyd korrek begryp: My Gees werk onafgebroke, maar Hy dring nie met geweld deur waar Hy teenstand vind nie. As die teenstand nou gebreek is - wat daarin bestaan dat die wese tot liefdeloosheid verval het, dat hy My liefde afwys, dan open hy homself ook weer vir My deurstraling en dit beteken, dat dit helder en lig in hom word, dat hy sien wat hy voorheen nie gesien en gehoor het nie, wat hy voorheen nie kon hoor nie - Myself, My Woord - wat nou weer in hom klink soos wat dit in die allereerste begin was.

En die innerlike weerstand is in die laaste tyd vóór die einde besonder groot, wat homself uiter in `n liefdelose gesindheid. En daarom sal `n mens ook in hierdie tyd maar selde My Woord in homself verneem. En dit het tot gevolg dat `n mens ook maar selde glo aan My direkte aanspreking deur My Gees. `n Baie natuurlike gebeurtenis wat heel in die begin aan alle wesens bekend was, het tot iets onbegryplik geword, hoewel dit in elke mens moet kan plaasvind, omdat elke mens hierdie bekwaamheid in homself het, maar dit nie ontwikkel nie, of, ook wel in onwetendheid en ongeloof niks doen om homself in die toestand te verplaas nie, naamlik, om te kan omgaan met sy Vader soos `n kind - om deur Hom vir Sy woorde dus as waardig gekeur te word.

En weer kan die mens maar net steeds onderrig word - maar nie deur dwang so omvorm word dat alle voorwaardes aanwesig sal wees om My stem in homself te kan verneem nie. Dit moet aan elke mens self oorgelaat bly hoe hy homself teenoor die onderrig instel, My Woord kan maar net indirek aan elke mens gebring word, wat dan ook ten volle ontplooi moet word - omdat die mens die waarheid van My Woord in homself ervaar.

AMEN

Die oorwinning van die materie - Die wekking van die Gees

B.D. 5072 - 24 Februarie 1951 

Wie homself in die materie bevind en haar te veel mag verleen oor sy gedagtes, kan beswaarlik die Gees in homself gewaarword wat lynreg teenoor die materie staan. Wie dus die Gees in homself wil laat ontwaak; moes in die eerste plek die materie oorwin het, dit wil sê, hy mag nie meer haar slaaf nie - maar hy moet haar Heer wees. Sy mag hom nie meer beheers nie. Hy moet self gemaklik van haar kan skei en gevolglik homself daarvan losmaak, deurdat hy dit wat hy self besit aan materiële goedere, met sy medemens deel wat nood ly en wat hy deur die gee van aardse materiële goedere kan help.

Die proses om in liefde te werk teenoor die naaste is nodig om die Gees in uself die lewe te gee, omdat die mens homself daardeur so vorm dat My Gees in hom werksaam kan word, want die geesvonk in hom staan in onlosmaaklike verbinding met My - sy geestesgees van ewigheid. Begryplikerwys moet die goddelike nou in die mens, wat die wil het om homself te kan uiter, homself wend tot die goddelike, omdat `n verbinding van die goddelike met die onvolmaakte nie moontlik is nie, die liefde het egter `n onvolkome wese tot `n goddelike wese omvorm.

Sonder liefde kan My Gees in die mens Homself nie uiter nie. Die liefde van die mens word daadwerklik (dade) teenoor die medemens en so toon die mens ook sy liefde vir My, en gevolglik kan die uitwerking van My liefde ook hom ten deel val. My krag kan na hom toe oorstroom en in die werke van die Gees tot uitdrukking kom. Onbaatsugtige naasteliefde sal altyd net deur die mens beoefen word wat Heer oor die materie geword het, en dan kan die Gees ook in hom werksaam word. Daardeur stel Ek Myself in innige verbinding met die mens, omdat sy Gees `n deel van My is. Besef u mense, wat u nou wen as u uself van die materie vrymaak? Sien u nou hoe onbelangrik aardse goedere is wanneer u, deur dit prys te gee, My wen? Weinig gee u op en oneindig baie ontvang u terug: Die kosbaarste word u eiendom, My liefde, Wat haar uitstort in u hart en u 'n onmeetlike geestelike rykdom skenk. Die materie is wel aan u gegee om u wil te beproef, maar u kan haar aanwend om seënryk besig te wees, u kan daarmee baie nood lenig en sodoende in liefde werksaam wees op aarde. Dan besorg die materie u geestelike goedere, omdat u goeie werke daarmee verrig, dan is die middel om geestelike skatte te vergader in u hande, maar altyd dan as u uself van haar losgemaak het, omdat die materie en geestelike goedere nooit tesame verwerf kan word solank die mens sy hart nog deur die materie gevange laat neem het nie. 

Dit moet oorwin word en dit is u opdrag op aarde, as u die geesvonk in u wil laat ontwaak en daarmee ook die verbinding tot stand bring met My, as u My die reg wil gee om te woon in u hart. Dan het u egter alles gewen, dan werk u slegs vir die geestelike ryk, dan het u die aardse lewensproef deurstaan. Want as Ek eenmaal My intrek in u geneem het, verlaat Ek u nooit meer nie. Dan is u met My Gees vervul en het u `n reg op My Ryk wat nie van hierdie wêreld is nie. Dan keer u terug na die Vaderhuis, na My, van Wie u eens uitgegaan het en u sal nie kan rus alvorens u nie een met Hom geword het vir ewig nie. 

AMEN

Geestelike konsentrasie vir die opneming - Streng selfkritiek

B.D.4624 - 28 April 1949

U moet eers self vir geestelike konsentrasie sorg, voordat u My Woord sal kan ontvang. Dit is waarop gelet moet word, aangesien aardse gedagtes die toestroming van geestelike sake verhinder, hulleself dus na vore dring en opgeneem word al steur dit ook by diegene wat ernstig streef, maar slegs vir `n kort rukkie, omdat die kragte vol lig ingang vind en `n sterk invloed van die aardse wêreld op die mens verhinder, dit wil sê, sy gedagtes spoedig weer op die geestelike ryk rig.

Daar kan dus wel klein teenstrydighede, onnoukeurige inligting of 'n onduidelike, weinig begryplike sinsbou voorkom, wat egter nie van belang is nie - dus nie die groot geestelike kennis op een of ander manier verlaag of twyfelagtig laat skyn nie. Maar steeds moet daarop gelet word om eers dan `n boodskap as sodanig aan te sien, as die geestelike verbinding tot stand gebring is, dat diegene, wat dit ontvang, hulleself dus geheel vrygemaak het van aardse belewenisse.

U staan nog te veel onder die invloed van die wêreld en daarom werk u gedagtes met die materie. Die wêreld neem u nog te veel in beslag en daarom kan u uself nie altyd vrymaak van voorstellings en gebruike wat geestelik niks beteken nie. U sal dus altyd eers uit `n versperring moet deurbreek, dit wil sê, alles moet agterlaat om in die geestelike Ryk te mag vertoef. En hoe vryer en meer onbesorg u dit betree, des te meer is u in staat om die skatte op te neem wat u daar aangebied word.

Die skeiding tussen geestelike kennis en aardse voorstellinge sal vir u selfs makliker word, en daarom kan u onbeswaard instaan vir die waarheid van dit wat aan u oorgebring word - en u hoef geen aanstoot te neem aan dit wat geestelik van geen betekenis is nie. U sal daarom geen dwaling verbrei nie, maar steeds moet u weer kritiek uitoefen op uself, of en wanneer u voorberei is vir die in ontvangs neem van My woord, dit wil sê, u moet uself afvra, of die innerlike verbinding met My tot stand gebring is, sodat u My nou self verneem.

Ek ken u wil en hou rekening daarmee, en daarom behoed Ek elkeen wat My wil dien en My vol verlange na die waarheid hieroor vra. En daarom kan u sonder beswaar aanneem wat u in hierdie vorm aangebied word. 

AMEN

Die ontvangs van die Woord is `n vrye wilshandeling   

B.D.8121 - 10 Maart 1962

Ek het u, My dienare op aarde nodig, want Ek kan nie deur ongewone werksaamheid die mense tot `n geloof aan `n God en Skepper dwing wat nog nie die geloof besit nie. En sou Ek die mense hoorbaar uit die hoogte aanspreek, dan is dit met hul wilsvryheid gedaan, hulle sou dan moet glo en nog net as gevolg hiervan onder die indruk wees en noodsaaklikerwys My Wil nakom. Maar hulle moet weer aangespreek word, omdat hulle hulleself in groot geestelike nood bevind. Daarom moet Ek deur die mensemond tot hulle spreek en dit aan hulle vrye wil oorlaat of hulle My woord wil aanneem of nie.  

Ek het u nodig en uself sal dit ook begryp; u sal My teenwoordigheid bespeur en weet dat dit u Vader in die hemel is wat tot u spreek, wat u altyd slegs daartoe aanspoor om u teenoor u medemens uit te spreek en om hulle te vertel van My ongewone werksaamheid in u. Ongewoon, weliswaar, slegs vir hul wat nog niks van My liefde en erbarming weet nie, wat vir alle mense geld, wat My en My Wese nog nie ken nie en daarom self geen enkele verbinding met My soek nie.

En aan hulle wil Ek My openbaar as `n Vader, wat die welsyn van Sy kinders op die hart dra. Ek wil My aan hulle openbaar as `n God van Liefde, Wysheid en Mag. En Ek het u, My dienare nodig, omdat Ek die mense deur u kan aanspreek. Want daar staan My nie veel werktuie ter beskikking nie, omdat dit `n handeling van die vrye wil is om My Woord in ontvangs te neem, wat ook `n basis vereis wat nie dikwels by die mense aangetref word nie. `n Diep geloof wat deur die liefde gewen word moet hulle daartoe bring om in hulle binneste te luister. Hulle moet My barmhartigheid bewustelik verwag, dit vashou en steeds bereid wees om deur te gee wat hulle ontvang. `n Diep geloof sal hulle beweeg om na hul innerlike te luister, en slegs dan kan Ek My openbaar, as die mens homself in die geloof met My verbind, My dan tot hom laat spreek.    

Dat Ek nou die verbreiding, van dit wat tot u kom, so dringend van u versoek, vind sy rede in die groot onwetendheid van die mense wat deur die aardse lewe gaan met net wêreldsgerigte gedagtes. Wat niks, maar dan ook heeltemal niks weet en glo van die ryk wat buite die aarde lê, wat hulle eens sal betree, as hulle liggaamlike lewe beëindig is nie. Hierdie mense is in die grootste nood, want hulle kan nie vergaan nie, aangesien hulle siele verder lewe na die dood van die liggaam. En vir hierdie siele wag daar geen aangename lot nie, want hulle gaan in totale duisternis die ryk hierna binne - en hulle sal baie leed en kwellinge moet verduur voordat `n straaltjie lig hul verlig. Ek sou die mense nog graag die straaltjie lig wou gee voordat die einde kom. Ek sou hul tog nog graag sodanig wil help dat hulle self die kontak tot stand bring met hulle goddelike Skepper, dat hulle hulleself in gedagtes met Hom besig hou sodat Ek nou Self op hulle gedagtes kan inwerk. 

En daarom probeer Ek om hulle aan te spreek en u moet My daartoe dien, dat Ek My in ooreenstemming met u bereidwilligheid kan uiter en sodat u medemens kennis daarvan kan ontvang. U moet u deur My laat onderrig en u kennis dan verder deurgee. Maar altyd in onveranderde vorm, want wat van My uitgaan, is die suiwer waarheid en dit moet onbedorwe verder gegee word, as dit as lig werksaam wil wees in die harte van die mense wat min lig besit. En u bewys My waarlik `n diens waarvoor Ek u sal seën, want al My skepsele het Ek lief en geeneen van hul mag weer verlore gaan vir `n eindelose lang tyd nie. 

En daarom sal die krag van My liefde ook steeds weer na u toe stroom, solank u My wil dien. Ek Self sal My teenwoordigheid aan u bewys deurdat My openbaringe ook op u `n buitengewone indruk sal maak, want Ek hoef geen geloofsdwang meer by u te vrees nie, u wat u daaglikse geloof tot My laat sien wanneer u My aanspreking verlangend verwag - en vir My werksaam is.  

AMEN

Die proses van die ontvangs van die Woord

B.D. 8482 - 29 April 1963

U mag nie moeg word om vir die waarheid op te kom nie. Dit sê Ek steeds weer aan hulle wat die suiwer waarheid van My in ontvangs mag neem, wat Ekself daartoe uitkies om My as opnamehouer te dien waarin Ek die stroom van My Gees kan laat invloei. Hulle word ook gekenmerk deur `n sober, eenvoudige lewenswyse, van `n natuurlike aard en `n ootmoedige instelling teenoor die groot barmhartigheidsgeskenk wat hulle ontvang. Want die suiwer waarheid verdra geen ongewone begeleidende verskynsels nie. So suiwer en helder as wat waarheid self is, wat van My uitgaan, so rein en klaar sal die ontvanger van die waarheid ook uit My wees, hoewel hy geen heilige hoef te wees om My as opnamevat te dien nie. Want slegs selde bereik `n mens op aarde die volmaaktheid dat hy heilig genoem sou kan word. Maar hy sal 'n bepaalde basis moet besit wat My ongewone werksaamheid in en by hom toelaat. 

En so sal die ontvangs van die Woord altyd op die natuurlikste wyse plaasvind, sonder ongewone tekens of gebeurtenisse en die mens self sal met beide voete stewig op die grond staan, hy sal van geen ekstase of Geestesvervoering blyke gee nie. Hy sal eenvoudig net My Woord hoor en dit neerskryf omdat dit vir die nageslag behoue moet bly.

Alles wat voor die oë van die medemens hulleself nugter en duidelik openbaar, is ook geskik daarvoor om die mense aan te spreek, wat nog in die midde van die wêreld staan, en juis hulle moet sover gebring word dat hulle hulle blik geestelik rig. Hulle wys graag alles wat bonatuurlik is, af, maar moet egter teenoor dit wat hulle op die wyse aangebied word, tog stelling inneem, omdat hulle `n ongewone krag moet erken vanweë die resultate wat teen `n streng ondersoek bestand is. En wie bereid is om ernstig te ondersoek, die sal waarlik `n groot geestelike seën bemerk, want hy kom nou self in besit van die kosbaarste wat hom op die wêreld aangebied kan word; hy kom in die besit van die waarheid, wat slegs van My as die Ewige Waarheid kan uitgaan.

Dat die natuurlike proses nou ondanks sy verklaring maar min geloof vind, sluit egter nie uit dat baie mense hulle aandag rig op sodanige dinge wat geestelik oorgebring word en ongewone begeleidingsverskynsels met hom saambring, dus laat hulle hulleself verblind deur uiterlike gebeure waarvan die skittering die armsaligheid van die inhoud moet verdoesel.

Die inhoud is egter die enigste belangrike, en om nou die suiwer waarheid, wat die kosbaarste inhoud van `n opnamehouer is, na die aarde te kan bring, soek Ek vir My die mees onopvallende houers uit daarvoor. Dog één voorwaarde moet aanwesig wees: `n Sterk wil, want hulle moet die geestelike goed verdedig teen alle aanvalle van My teenstander en My daarom so toegeneë wees dat hulle voortdurend krag van My ontvang om vir hulle opdragte opgewasse te wees. En omdat hulle tegelykertyd met die waarheid, die vermoë om te oordeel toegestuur word, sal hulle ook steeds in staat wees om dwaallere te onderskei en om die suiwer waarheid daarteenoor te stel. En slegs so kan ware geestelike goed op aarde verbreiding vind wat regstreeks van My uitgegaan het.

Dat My teenstander nou op gelyke wyse probeer om in die laaste tyd voor die einde aktief te wees, het tot gevolg dat hy ook self houers vorm, deurdat hy mense daartoe bring om na geestelike invloede te luister wat uit die bosinlike wêreld na hulle toe kom en dat hy hierdie mense probeer wen, deurdat hy homself vir eers as `n ligengel kamoefleer, terwyl hy die mense in die waan bring dat hulle uit die hoogste geestelike sfere aangespreek word. En daar sou solank ook geen gevaar wees vir die medemens wat vanuit `n goeie wil bereid is om goeie onderrig aan te neem nie. Dog hy het slegs hierdie een bedoeling, om die mense te weerhou om hulleself oor te gee aan Jesus Christus, Hy wat alleen die heil vir hulle siele kan bring. 

Satan wil die mense verhinder om van hulle groot sondeskuld bevry te word en vir die bereiking van daardie doel is geen middel vir hom te sleg nie. En hy bedien homself ook van My woorde om die mense te mislei en by hulle geloof te vind. Hy deins vir niks terug nie, en sodat sy aktiwiteite sonder invloed op die mense kan bly, daarvoor is `n groot liefde tot My en tot die naaste nodig.

En weer moet My teenreaksie nou plaasvind, deurdat Ek My ligdraers daartoe aansê om duidelik met die suiwer waarheid op die voorgrond te tree en opheldering te gee waar dit maar moontlik is, sodat die mense nie in dwaling verval en sodat hulle nie in die vangnette van die teenstander raak nie, sodat hulle nie by Jesus Christus verbygaan nie, wat alleenlik die Redder en Verlosser van die mensdom is en wat aangeroep moet word om vergewing van hulle skuld, sodat hulle aardse lewe nie vergeefs geleef is nie en die mens nog sy verlossing op aarde kan vind.

Hoe belangrik die kennis oor Jesus Christus en Sy verlossingswerk is, moet steeds weer aan u voorgehou word - en dit kan dus maar net deur die suiwer waarheid geskied, wat regstreeks deur My na die aarde gebring word. En dit is waarlik die vernaamste opdrag van `n ligdraer, om die mensdom daarvan in kennis te stel en alles te doen om die waarheid te verbrei. En van My kant sal alles gedoen word om u arbeid vir My en My ryk te ondersteun, want die mensdom verkeer nog in die diepste duisternis en daar sal aan hulle `n helder lig geskenk word wat dit begeer, wat na My en die waarheid verlang.

AMEN

Selfondersoek van `n tussenpersoon

B.D.8783 - 18 Maart 1964

Ook dit sal u eens tot seën strek, dat u die verleidinge weerstaan het, dat u u toevlug tot My geneem het in alle nood en innerlike benouenis en dat u weer `n wilsproef mag aflê, oor dit wat die heerskappy oor u verkry het. 

Ek moet alle versoekings toelaat, want slegs deur stryd kom u tot die oorwinning en elke versoeking is `n beproewing van die sterkte van u wil, om daarvoor uit te kom wat u as die waarheid insien. Verblindende skynligte sal steeds weer u oë verswak. Weer word u in innerlike twyfel gedompel of duik daar vrae op, maar aan uself lê dit nou tot wie u uself wend om alle twyfel op te los en op alle vrae `n antwoord te ontvang. En geseënd is u as u uself dan altyd slegs tot My wend, u God en Vader van die Ewigheid, wat die Waarheid is en hierdie waarheid wil Ek skenk aan elkeen wat die waarheid begeer. 

En weer moet Ek vir u sê dat die vrye wil van die mens die verklaring vir alles is. Hy word nie gehinder om `n rigting in te gaan wat van die waarheid afwyk nie; en elke mens word vanuit die geestelike ryk beïnvloed, ooreenkomstig sy geestestoestand. En so sal sy denke ook min of meer volgens die waarheid wees. En op sy gedagtes bou hy vir homself nou `n sienswyse op, maar hy is nie daarvan seker of dit uit die Ewige waarheid afkomstig is nie.

En wederom word die wil van elke mens afsonderlik beoordeel of hy sy medemens iets wil skenk, of hy hulle wil help en of die motivering van sy algehele doen en late goed is, of hyself dus liefdevol is en sy medemens gelukkig sou wil maak. En ooreenkomstig daarmee sal hy ook korrek dink. Hy mag egter nie reeds self `n basis geskep het waarvan hy nou uitgaan nie.

En daar moet u besonder baie belang aan heg, dat die oorsprong van sy opvattings vasgestel word. Want 'n hele berekening kan nie klop as daar reeds in die begin `n berekeningsfout ingesluip het nie. Daarom is slegs die suiwer waarheid steeds gewaarborg, wanneer dit homself in `n leë houer kan uitstort, wanneer Ekself die Bron is en die kragstroom van My liefde kan laat binnevloei in `n houer wat totaal geledig is. Dan kan Ek `n mens van die grond af onderrig en dan is sy verkeerde gedagtes uitgesluit, want dit kan nie naas die suiwer waarheid uit My bestaan nie, dit word onmiddellik as vals herken en dit word daarom nie aangeneem nie. En so 'n selfondersoek moet elke mens in homself verrig wat as tussenpersoon tussen My en die mensdom werksaam wil wees en haar die waarheid sou wil laat toekom. 

Vir die geesteswêreld staan alle moontlikhede oop om hulleself van `n mens Heer te maak, sy wil aan hulle te onderwerp en dan deur die mens te werk, of dit nou in `n goeie of in slegte sin is, dit beslis die mens self wat homself aan geestelike kragte oorlewer - dat hulle hulleself deur hom kan uiter.

Daar bestaan in die geestelike wêreld soveel verskillende grade van ontwikkeling, dat die mededelinge daaruit ook heeltemal verskillend is. En u, mense, het nie altyd die gawe van onderskeiding wat nodig is om seker te wees van die waarheid nie. Daarom sal u steeds van die kant van die ligwêreld daarop gewys word om uself so te omvorm, dat die werksaamheid van die Gees in die mens moontlik is. Dat Ekself, as die Geestesgees van ewigheid, deur die geesvonk in u, My kan uiter. Dan kan u daarvan verseker wees dat die suiwer waarheid vir u gestuur word.

Ekself dui u steeds die kenteken van die werksaamheid van die goddelike Gees aan, dat u opheldering gegee word oor Jesus Christus en Sy verlossingswerk. Want u, mense, leef almal vergeefs u aardse lewe as u die weg nie na Hom gaan vind nie, Wie u alleen kan bevry uit die mag van My teenstander, Wie alleen die oersonde kan delg wat bestaan uit die afval van weleer van My en wat alleen die krag om vry te word, kan skenk deur Sy, aan die kruis verworwe barmhartigheid om u wil te versterk. Eén bring u tot `n val en Een kan en sal u verlos en weer tot Homself ophef. Hierdie Een moet herken en erken word as Verlosser van die wêreld in Wie Ekself My beliggaam het, en die verlossingswerk vir die mense volbring het.  

As die kennis daaroor nog nie helder en duidelik vir u ontsluit word nie, is u ook nie deur Myself onderrig nie, en u dwaal solank in die duisternis van Gees tot u die lig gevind het, wat regstreeks van My uitstraal en elkeen word vervul wie sy hart maar open en aanneem wat Ek self aan hom probeer oordra - direk of indirek. Maar hy moet ook uit die diepste van sy hart na die waarheid verlang, dan sal hy dit ontvang en ook die volle insig verkry vir dit wat hom uit die geestelike Ryk aangebied word.

Ek kan nie anders as om My woord direk aan u, wat die suiwer waarheid is, te laat toekom nie. Dit staan u vry om dit aan te neem of om vreemde geestelike leringe u eie te maak, wat u weliswaar ook sal aanspreek, maar altyd verblindende ligte sal bly wat geen effek sal hê op u siel nie. Sodra u uself egter opreg tot My wend, dat Ek u gees kan verlig en u die korrekte gevoel kan gee vir wat waar en wat vals is, sal u hierdie bede nie vergeefs uitgespreek het nie, want Ek behoed elkeen teen dwaling wat ernstig na die waarheid verlang. Maar Ek hinder ook nie My teenstander nie, wat alles sal probeer om u denke te verwar en u idees en opvattinge in oorweging te gee wat teenoorgesteld is van die waarheid. Want tot die einde toe sal hy teen die waarheid veg, aan die einde egter, sal Ek u ook `n lig stuur wat u geloof bevestig en u salig sal maak.

AMEN

Die barmhartigheid om die Woord te ontvang, lê verpligtinge op,

B.D. 7878 - 25 April 1961

... ten eerste, die deurgee van wat van bo tot u kom; en ten tweede - die instaan teenoor die medemens vir dit wat u as waarheid insien. Dit dien tot niks wanneer u, wat My Woord in ontvangs neem, self tevrede is met die kennis wat u toekom. U self moet die kennis in alle oortuiging deurgee aan u medemens wat dit kortkom. En u moet u nie in die war laat bring deur teenwerpinge nie, want dit kom altyd van mense, terwyl Ek Self u tog die suiwer waarheid verskaf, en wat altyd sal standhou teen sulke bedenkinge. Sodoende het Ek wilskragtige dienare nodig, wat self instaan vir dit wat hulle ontvang. En hulle sal ook altyd duidelik kan beoordeel waar daar dwaling is - en sal daarteen ingaan, omdat hulle in My diens hierdie plig het as getroue knegte in My wingerd.

Ek stuur daarom die waarheid na die aarde toe, omdat u mense lig nodig het, omdat u in duisternis rondgaan, omdat u baie misvattings aangebied word en nog steeds aangebied word. Slegs die waarheid voer u na saligheid, die dwaling verleng die weg na die doel, want dit sal steeds hierdie weg verduister - sodat u, mense, op syweë gaan en daar `n langer tyd vir u nodig sal wees, totdat u op die regte weg na omhoog aangekom het, op die weg van die waarheid, waar die lig u verlig wat na die aarde straal, terwille van u heil.

Verheug u tog dat u helder lig mag ontvang en gebruik die lig. Gaan die weg wat u gewys word, hou u aan My Woord wat van bo na u gebring word; wat My dienare vir u bring in My opdrag en waar hulle met reg ook voor kan instaan as suiwer waarheid aangesien hulle dit van My ontvang het.

En waar u, mense, nou 'n duidelike werking van die Gees kan vasstel, daar is die suiwer waarheid uit My. En neem dit aan, maar vermeng haar nie met leringe waarvan die oorsprong twyfelagtig is nie. En omdat Ek wil dat die waarheid uit My onvermeng behoue sal bly, maak Ek dit ook tot `n plig vir hulle wat haar van My af ontvang, dat dit wat van My uitgegaan het, met alle standvastigheid uitgedra word. Want hulle sal ook weet dat hulle My daarmee dien, omdat hulle die oorgrote barmhartigheid insien van hulle wat dit ontvang deur My Gees.

Wanneer die suiwer waarheid dus in gevaar is, om misvorm te word, moet dit deur waaksame oë behoed word, want My teenstander benut elke geleentheid wat homself aan hom voordoen, om die waarheid uit My magteloos te maak. En hy slaag, sodra vreemde opvattinge en idees toegevoeg word wat deur die menslike verstand bedink is – en wat nie as die inwerking van die Gees bestempel kan word nie.

My Woord moet wel verbreiding vind, maar in alle suiwerheid moet dit so vir die medemens aangebied word, asof dit van My Self uitgegaan het. En dat die woord suiwer sal bly, daarvoor sal My knegte sorg dra, in soverre dit in hulle mag lê. Want die saaigoed moet nie verontreinig word nie, sodat dit goeie vrugte kan afwerp.

Wie Ek egter `n amp gee, hom gee Ek ook die krag om dit uit te oefen. En daarom sal Ek u ook steeds so lei dat u oog gerig word na waar u werk nodig is, waar u u amp kan uitoefen. Ek sal u gedagtes korrek lei, sodat u werksaam sal wees in My Wil. Want om My woord te ontvang is `n barmhartigheid van die grootste betekenis, en wie My wil dien, die sal ook altyd My ondersteuning ondervind, hy sal steeds die weg gaan wat volgens My Wil is.

Ekself sal hom lei, Ekself sal sy denke korrek rig en Ek sal hom die krag gee om volgens My Wil werksaam te wees.

AMEN
Die beantwoording van vrae - Ondersoek die oorsprong

B.D.7311 - 18 Maart 1959

Elke vraag sal Ek vir u beantwoord, as u maar in staat sal wees om uself heeltemal van die wêreld en haar indrukke af te sluit, dus om met `n algehele leë hart slegs vurig te verlang na My teenwoordigheid. Dan kan u ook My Woord sonder enige vertroebeling verneem, waartoe die totale tersyde stelling van al die aardse nou eenmaal absoluut noodsaaklik is. Daarom word daar egter ook baie meer as My woord as waar beskou, waarby die gedagtes van die mense self nog te veel betrokke is, terwyl hierdie "stilte in God" nog nie tot stand gebring is nie, en waar My antwoord nie afgewag word nie. 

Die graad van liefde en die verbondenheid met My is altyd deurslaggewend in watter mate en welke wyse die mens deur My aangespreek word. En `n mens wat homself heeltemal aan My oorgee, die hoef nie te vrees om homself te vergis in die aanspreking wat hom ten deel val nie. Hy sal alles sonder bedenkinge kan uitdra as `n barmhartige uiting van My, en hy sal daarom ook vrae sonder beswaar kan stel, wat weliswaar oorwegend `n geestelike inhoud sal hê, omdat `n kind, wat homself totaal oorgee aan My, veel meer geïnteresseerd is in geestelike sake as in aardse probleme.  

Dog die mense is nog baie aan die wêreldse gebind en heel dikwels begeer hulle uitsluitsel oor suiwer aardse sake, wat hulle dan aan My voorlê, steeds in die hoop dat Ek hulle `n antwoord na wense sal gee. En dit is `n gevaar vir die waardering van My aanspreking, want die mense by wie die aardse belange nog oorheers, is nog nie so ver dat hul in staat is om hulleself totaal af te sonder en met My `n samespraak in stilte te hou nie. Veel meer sal hulle gedagtes steeds weer afdwaal en na die wêreld terugkeer, waarvan hulle hulleself nie heeltemal kan losmaak nie. En dan is `n suiwer goddelike samespraak twyfelagtig, so nie heeltemal uitgesluit.  

U moet dit daarom baie ernstig ondersoek, voordat u iets as van "My afstammend" uitdra, en van die medemens te verwag om te glo dat Ekself die Veroorsaker daarvan is. Slegs diegene mag hulleself seker voel en die resultate van sy innige samespreking met My as heeltemal sonder dwaling verkondig, hulle wat hierdie innige verbinding in volledige afsondering tot stand kon bring, wat op geen enkele wyse wêreldse gedagtes laat binnekom gedurende die omgang met My nie. Hy kan ook enige vraag stel en dit sal hom beantwoord word, omdat dit altyd sy wil is om nie in dwaling te raak nie - en omdat die waarheid vir hom bo alles gaan.

Ek spreek met almal, of dit egter My Woord is, of sy eie gedagtes wat in sy bewussyn kom, dit bepaal die mens self deur die erns van sy wil, sodra dit gaan oor die beantwoording van vrae wat nie net `n geestelike inhoud het nie, waar dus die gevaar bestaan dat daar wêreldlike gedagtes binnesluip en die waarheid daardeur maklik in gevaar kan kom. Terwyl suiwer geestelike vrae tog deur `n innerlike konsentrasie en afsondering veilig gestel is, dus ook die antwoorde daarmee in ooreenstemming helder en waarheidsgetrou uitval. Wil u met My spreek, dan vra Ek ook u onverdeelde oorgawe aan My, maar dan neem Ek u ook heeltemal in besit en alles wat uit u gedagtes as resultaat te voorskyn kom, is die uitvloeiing van My liefde in u hart. Deel u egter u verlange na My nog met die wêreld, dan kan u nie verwag dat Ek My in u laat hoor nie. Daarom moet u uself baie ernstig ondersoek en dus selfkritiek uitoefen wat steeds vir u van nut sal wees as dit u wil is dat Ek u aanspreek. Want u moet die suiwer waarheid begeer, aangesien u andersins nooit die suiwer waarheid kan ontvang nie.

AMEN

Opheldering oor verskillende ontvangste van die Woord

B.D.7787 - 3 Januarie 1961

Van My kant af word My Woord sekerlik nie van u weerhou nie, as u die wil het dat Ek u moet aanspreek. Dog moet u uself altyd ondersoek en afvra wat u verlang om te weet. Ek gee u antwoorde op u vrae, sodra dit geestelike leringe betref en sodra die antwoord u tot seën strek. Want Ek wil wel hê dat u in die waarheid wandel, maar Ek sal My antwoord nie gee as opregte motiewe nie die grondslag van u vrae vorm nie. En dit is moontlik, as u met `n antwoord teenoor u medemens wil uitblink, of ook, dat u met `n antwoord u medemens tot een of ander handeling probeer aanhits. 

Want Ek sien elke bedoeling in `n mensehart, en al hou hy dan samespraak met My - hy het homself nie sodanig voorberei dat Ek hom kan antwoord nie. Daar vind dan geen geestelike verwisseling plaas nie, maar die verstand van die mens werk vir homself `n antwoord uit wat hy dan deurgee, asof hy dit geestelik ontvang het. Elke mens wat die voorwaardes vervul, word deur My aangespreek, wie homself innig tot My wend en My vra om My woord. En tot hom sal Ek spreek soos wat sy toestand van rypheid dit toelaat. Ek sal hom die antwoord in die hart lê, Ek sal sy gedagtes rig sodat hy nie in dwaling sal verkeer nie.

Maar daar word van hierdie belofte van My ook misbruik gemaak, deurdat die mense My vra vir antwoorde in aardse aangeleenthede, deurdat hulle hulle geestelike wense nie van die aardse kan skei nie. Ek wil My sekerlik nie van My kinders weerhou nie, maar Ek stap ook nie van My voorwaardes af, wat Ek aan die werksaam wees van My Gees verbind het nie. Ek wil dat `n diep verlange na die waarheid hulle daartoe bring om sulke vrae te stel wat geestelike kennis betref. En het u, mense, die graad bereik dat My Gees in u kan werk, dan sal u ook weet dat u Vader die aardse lotgevalle lei soos wat dit vir u die beste is. U sal uself dan aan My as u leidsman toevertrou en weet dat Ek alles vir u ten beste lei.

U sal dus geen persoonlike onderrig of aanwysing verwag en u Vader ook nie daarom versoek nie. Want met aardse vrae is u steeds in gevaar om die antwoord self so te gee soos wat u dit vir uself begeer. Laat Ek vir u sorg en laat u leiding heeltemal aan My oor. Sorg slegs dat u siel rypword, dat dit tot `n opnamehouer word van My Gees. Spreek dan in die verborgene saam met u Vader en laat u deur My onderrig, dit wil sê, in geestelike kennis inwy.

Want My Ryk bly altyd net die geestelike wêreld, en uit hierdie wêreld kom geestelike onderrig tot u, wat die rypheid van u siel verhoog, as u volgens hierdie lesse op aarde leef. En wie vir My werksaam wil wees, se gedagtes sal waarlik korrek deur My gelei word en hy hoef hom geen aanwysing, soos verkeerde raad of onware, oorgebringde mededelinge van sy medemens te laat toekom nie. Verbind uself met u Vader van ewigheid en vra Hom om goeie leiding en u sal My Wil in u hart bespeur en dit opvolg. Beproef alles en behou die goeie. Geen mens moet die ondersoek van die geestelike leringe wat hom gebring word, nalaat nie, want elkeen moet weet dat die teenstander in die eindtyd aktief is waar hy kan - om die gedagtes te verwar, maar dat hy egter geen invloed het op hulle wat hulleself innig met My verbind het en My leiding afgesmeek het nie. Ook weet hy om homself goed te kamoefleer en as `n ligengel op te tree, maar tog is hy herkenbaar vir almal wat lig en waarheid soek. Want hulle laat Ek nie in duisternis ronddwaal nie, hulle skenk Ek self die lig, omdat hulle dit begeer.

AMEN

Toeligting by die verskillende karakters van die ontvangers van die Woord

B.D. 5061 - 12 Februarie 1951

My kind, (B.D.) neem My woorde sonder weerstand en gee jou oor aan hulle werking. Aan jou is `n opdrag toegewys wat slegs vervul kan word deur `n mens wat die verbinding met die geestelike ryk met hart en verstand tot stand gebring het. Wie dus rekening hou met die gevoelstoestand van die mense op aarde, en daarby egter self die verlange het na die geestelike ryk. En dit is nodig in die laaste tydjie voor die einde, waarin die mense byna iedere verbinding met My verbreek het, waarin die geloof aan `n geestelike lewe en `n geestelike toekoms, byna heeltemal verlore gegaan het.

Ek ken die noodtoestand onder die mensdom en Ek moet, om hulle hulp te bring, na middele gryp wat sukses belowe sonder om die vrye wil te beperk. So 'n middel is nou die toestuur van die suiwer waarheid van bo deur tussenpersone wat in staat is om dit te ontvang; wie egter in soverre tussenpersone genoem kan word, omdat hulle die toegang tot die menseharte makliker vind deur hulle karakter, want hulle moet tog diegene wen wat nog ver van My af staan.

Bedink dit wel, dat die mense wat na My op weg is, reeds in `n sfeer vertoef waar My werksaamheid makliker herken word. Dat die mense, wat nog ver van My af staan, egter hulleself buite hierdie sfeer bevind en dat dit daarom nodig is dat iemand tot beide sfere toegang het, om te spreek soos wat dit vir hulle begryplik is en tog ook te spreek oor wat van My uitgegaan het. Ek weet waarom Ek jou (B.D.) uitverkies het vir hierdie missie, omdat Ek die menseharte ken wat eers alles met hulle verstand ondersoek, voordat hulle dit aanneem, en hulle verstand dus nie geïgnoreer mag word om suksesvol op die siele te kan inwerk nie. 

Die verlossingswerk by sulke mense is veel moeiliker, maar tog nie hopeloos nie, want My barmhartigheid werk daar waar die oor homself open, sodat My barmhartigheidsgawe ook die hart kan raak. My Wil is nou dat van My werksaamheid melding gemaak word, ook daar waar die wêreld nog sterk invloed uitoefen. In die eindtyd lewer die verkondiging van My evangelie op die tot nog toe gebruiklike wyse min sukses op, as dit nie al heeltemal onmoontlik is nie. Mense wat in die wêreld staan en ook kontak het met die wêreldse mense, word nie so gou afgewys as hulle in opdrag van My spreek nie, as diegene wat min kontak het, omdat hulle geestelike sfeer reeds `n ander is waarin die wêreldse mense hulleself nie in kan verplaas nie en hulleself daarom eerder afgestoot as aangetrokke voel. Hierdie sfere word nou deur gevoelsopwellinge gevorm wat dus goed of sleg, liefdevol of arm aan liefde kan wees. Steeds sal die aard van die mens die soort sfeer vorm waarin sy siel nou verkeer.

Bestem Ek egter `n mens wat My wil dien om `n missie te vervul, dan bou Ek Self die sfeer om hom heen wat beantwoord aan sy missie, waarin diegene wat My wil dien, dan met sukses werksaam kan wees vir My en My ryk. Wat nie beteken dat Ek My van `n mens bedien wat geheel buite geestelike sfere staan nie, aangesien hulle nie in My Naam werksaam sou kan wees nie. Dog sprei Ek My sluier oor die lig wat te helder en stralend sou deurbreek en juis `n sodanige verwarring onder die wêreldse mense sou kon aanrig, dat dit belemmerend sou werk om een van hulle te wen.  

Ek kies vir My die mense uit vir so 'n missie wat in hulle wil een van Myne geword het, wat My liefde begryp het en wat Ek nou as werktuig kan gebruik in die laaste tydjie voor die einde. Ekself werk in hulle en deur hulle. En dit is aan jou (B.D.) as verklaring gegee op die vraag waarom nie alle mense dieselfde gemoedsbeweging het nie - en dat `n oorvloed van liefdeskrag tog werksaam word wat nie sigbaar is nie. Want Ek sien in die hart en ken die wil van die mens, in welke mate hy My toegedaan is, en ooreenkomstig hierdie wil is sy roeping ook vir My Ryk. 

AMEN

Die profetiese gawe is 'n charisma, wat verpligtinge oplê

3 Julie 1956 B.D. 6587

Die profetiese gawe is weliswaar ook `n gawe van die Gees, maar egter geen toestand wat die mens gelukkig maak nie. Want God skenk `n mens hierdie gawe slegs met die doel om die medemens te wys op komende oordele en hulle gevolge, om hulle ernstig te vermaan en te waarsku. Want dit gaan altyd slegs oor die geestelike welsyn van die mens, oor die heil van hulle siel, wat hulle moet verwerf, maar dikwels deur traagheid verwaarloos en verkeerde weë begaan, wat tot die verderf lei, Elke verkeerde denke en elke slegte daad het egter `n uitwerking op die siel en `n lewe teen die goddelike ordening het altyd `n agteruitgang tot gevolg.  

En ooreenkomstig die wet moet elke sonde homself eens laat voel, en so sal ook die sondige verduisterde toestand van die algehele mensdom so 'n uitwerking teweegbring en 'n beregtiging tot gevolg hê, wat die goddelike ordening moet herstel.

Die mense dink nie in hulle blindheid daaraan nie, en daarom moet hulle daarop gewys en tot `n verandering van hulle lewenswandel vermaan word. Die gevolge van hulle verkeerde ingesteldheid moet aan hulle voorgehou word en derhalwe moet daar waarskuwings aan hulle gerig word. En dit is die opdrag van profete en sieners - om die komende oordele aan te kondig en aan die mense alles te voorspel wat gaan gebeur volgens die goddelike ordening, wat hulle slegs self kan weet deur die verligting van hulle gees, deur `n vooruitsien van toekomstige voorvalle, wat egter slegs betrekking het op die geestelike ontwikkeling van die mens - of deur openbaringe van ELOHIM (GOD), wat hulle deur die innerlike stem verneem.

Om sulke gebeurtenisse vir die mense aan te kondig is geen missie wat verbly nie, dog `n baie nodige een, waartoe `n mens vanuit God die opdrag moet kry en Hom dan ook moet gehoorsaam as hy God wil dien en die medemens wil help om hulle siele te red.God laat geen oordeel oor die mense kom sonder om hulle vooraf daarvan in kennis te stel nie, sodat hulle nog tyd het om hulleself te verander. Daarom sal daar nog baie sieners en profete in die laaste tyd opstaan, wat die komende oordeel duidelik voor hulle geestelike oë sal sien nader kom, en nie anders sal kan as om dan die medemens mee te deel wat hulle te wagte staan nie. Hulle weet dat hulle daaroor moet praat, omdat hulle weet dat God se Gees dit vir hulle aangekondig het, terwille van hulle wat so 'n beregtiging te vrese het.

En of hy (die profeet) ook nie graag aangehoor word nie, hy sal dit egter tog nie nalaat om luid te verkondig wat hy weet nie, om die mense te waarsku en te vermaan. Vir homself vloei daar geen enkele voordeel uit hierdie gawe voort nie. Hy is slegs `n werktuig in die hande van ELOHIM, wat Hom van hom bedien om sonder om hom te wil dwing om nog op die mense in te werk, maar waar Hy Self deur hom tot die mense kan spreek, sodat hulle hulleself nog almal kan voorberei as hulle van goeie wil sou wees.  

Maar die profete van die eindtyd sal min geloof by die mense vind, maar moet egter tog steeds weer hulle stem laat hoor. Hulle sal dikwels as valse profete uitgelag of bestry word, want ook God se teenstander tree tegelykertyd op - maar hy verkondig die teendeel vir die mense. Hy stel hulle `n vooruitgang in die vooruitsig, hy beloof die mense `n bloeitydperk en `n verandering ten goede. En hy probeer om eie voordeel daaruit te trek. Die valse profete is geensins onbaatsugtig nie - en daaraan is hulle te herken. Hulle laat hulleself betaal vir hulle dienste en spreek vanuit hulle verstand. God se Gees kan egter slegs werk in mense wat God geheel toegedaan is en Hom onselfsugtig wil dien. Daarom kan u, mense, elke profeet self beproef, want die egte profeet is slegs besorg oor die sieleheil van die mense en hy hou waarskuwend en vermanend slegs die gebeurtenisse voor oë wat hy, volgens die Wil van God, moet verkondig. En na hulle moet u luister, want hulle spreek in opdrag van God en met die naby synde einde voor oë. 

Geestelike werksaamheid mag nie vir materiële gewin aangewend word nie

B.D.6391 - 4 November 1956

Wat u aan barmhartigheidsgawes gestuur word, dien slegs tot voltooiing van die geestelike in u. Dit is geestelike goedere wat op geen enkele wyse `n uitwerking het om aardse gewin op te lewer nie, omdat al die opwaartse strewes dan ongegrond sou wees as hierdie geestelike goedere terwille van aardse voordeel ontvang of deurgegee sou word.

En slegs hy sal vir My `n ware dienaar wees, wat homself vry van alle materiële verlange, hom daarvoor insit om dit verder aan die medemense deur te gee. Want die suiwer geestelike mag nie met aardse doeleindes vermeng word nie, omdat dit vir die geestelike `n verkleinering sou beteken.

Verlossingsarbeid moet in liefde plaasvind. `n Liefderike hart moet geestelike goedere ontvang en dit met `n liefdevolle wil tot hulp deurgee, dan eers sal dit `n uitwerking hê op die mense. Elke materiële samehang met geestelike kennis het `n nadelige uitwerking, want iets wat uit die hoogte kom, verdra geen materiële strewes nie, omdat dit eerste van sy Gees ontdoen word.

Maar onthou dit goed, dat Ek weet wat by u mense ontbreek en dat Ek waarlik niemand, wat vir My onbaatsugtig werksaam is, gebrek sal laat ly nie. En so sal Ek ook altyd helpend ingryp waar materiële hulp nodig is om geestelike leringe en opvattinge na die mense te bring. Dog dit moet vir u maar altyd slegs My sorg wees. U sal daarom ongehinderd besig kan wees, solank dit u wil is om slegs My en die verlossingswerk te dien. U sal dan steeds die korrekte weg gaan. U maak dan ook `n begin met die korrekte arbeid. U kan u dan op u gedagtes verlaat, wat na mate van u ywer om te werk, gelei word. Ek kan slegs mense gebruik wat belangeloos afstand gedoen het van die aardse as dit daarom gaan om My Woord uit die hoogte te ontvang en te versprei. Elke materiële gedagte in verband daarmee bring hierdie arbeid in gevaar. Die volste vertroue op My hulp bevorder egter hierdie arbeid en verseker u tewens `n sorgvrye aardse bestaan, omdat Ek dit self vir u kan bied as u volkome vertrou. U moet weet dat u volle wil `n buitengewone magtige faktor is, wat alle hindernisse uit die weg ruim. U moet weet dat u geestelike arbeid iets teweeg kan bring, waar oorgrote materiële skatte nie teen kan opweeg nie.

Daarom mag angstige gedagtes om die aardse voorsienigheid hierdie liefdevolle wil nie verswak nie, waar in geestelike opsig mateloos baie van afhang. Wat is dan wel die kort aardse lewe teenoor die ontsettende kwellinge van wesens, wat u kan beëindig? 

Opgewonde en met vreugde sou u offer, as u wesens in hulle toestand en hulle smekende gebare hulp sou kan aanbied. Die armsalige lewe wat u lei sou u onberoerd laat - en u sou steeds net wil dien en help. En u kan hul deur liefde help. En Ek berei vir u `n vreugde wat u waarlik beloon; want slegs die liefde is die middel om te verlos. Die liefde tot My gee u lig en krag en die liefde tot die onverloste wêreld gee nog verder lig en krag en trek ook tallose siele uit die diepte omhoog. Dit is bewustelike verlossingsarbeid wat u verrig en wat daarom nooit sonder sukses bly nie.

Hierdie sekerheid moet u verbly, en tot `n steeds yweriger arbeid aanspoor. U moet u van alle aardse sorge ontdoen en nooit op `n aardse gewin deur u geestelike arbeid hoop nie. Wat u nodig het, gee Ek u. Dat Ek u onbegrensde geestelike kennis stuur moet vir u egter ook die bewys wees dat u dit nodig het, omdat u daarmee weer tot seën in die arbeid kan wees by die wat onverlos na die ryk hierna heengegaan het. Gebruik wat u besit en maak u nie besorg oor dit wat u ontbreek nie; want alles wat u vir liggaam en siel nodig het, word vir u deur My gestuur.

AMEN

Daar is geen twee soorte openbaringe nie

B.D. 8460 - 6 April 1963

Ek kan geen konsessies doen waar dit gaan om die stuur van die suiwer waarheid nie. Begryp, dat daar maar één waarheid is en kan wees en dat dit van My uitgaan omdat alleen Ek alles weet, en dit ook slegs Ek is wat dit kan laat toekom aan hulle, wat `n diep verlange na die waarheid het en hulleself innig met My verbind, wat hulleself dus waardig en geskik gemaak het om helder lig te ontvang. En Ek sal ook nie met twee monde spreek tot die mense, deur die een dit en die ander iets anders te leer nie. Want die waarheid is ewig onveranderlik en laat homself ook geen beperkinge oplê deur menslike denke wat vroeër mislei was nie. 

Steeds sal Ek u, mense opheldering verskaf as u aan sulke dwalinge ten prooi geval het. En sodoende moet Ek ook sake aan die kaak stel waarin My teenstander reeds terrein gewen het, en Ek moet verkeerde opvattinge openlik laat uitkom. En dit sal Ek ook doen sodra goddelike openbaringe na die aarde gestuur word. Want eers deur volledige ooreenstemming kan u die herkoms van sulke openbaringe vir uself toets. Dit sou egter My wysheid volledig teenspreek as Ek iets afwykend vir die mense wil leer, dus My onderrig wil aanpas aan hulle tot dusver gebruiklike denke, wanneer dit verkeerd is.

Die waarheid moet sonder ontsiening die dwaling blootlê, omdat slegs die waarheid die siel tot heil strek, omdat slegs die waarheid die weg is wat na My voer. En die mense wat innig met My verbonde is deur die liefde, sal ook altyd slegs deur suiwer waarheid gelukkig word en die dwaling bereidwillig opgee. En dus sal `n mens wat in die liefde leef, beïndruk wees deur die waarheid, en insien dat hy tot nou toe verkeerd onderrig was. Want die dwaling, of ook My teenstander, kan hom nie bind aan diegene wat hulleself aan My oorgee nie. Hy sal homself sodoende kan losmaak van verkeerde opvattinge en die waarheid sonder beswaar aanneem. Wat moet mens egter van openbaringe dink wat kennelik binne sulke (deur) mense bepaalde grense voorkom? Ek wil wel oral My Woord heen lei, Ek wil My aan alle mense openbaar, dog daarvoor het Ek totaal leë houers nodig, mense wat nie aan sulke verkeerde opvattings veranker is nie, wat dit nie vrywillig wil opgee of in twyfel wil trek nie. As Ek My aan `n mens wil openbaar, dan moet hy deur twyfel aan die waarheid van dit wat hy besit, na My gedryf word, omdat Ek hom die lig van die Gees skenk. Eers dan kan Ek opheldering aan hom gee, nooit egter solank hy nog gebind is en homself innerlik nie vry wil maak van dwaallere nie.

My openbaringe vereis `n leë opnamehouer wat Ek nou kan vul. En dan sal Ek ook duidelik uiteensit wat nie ooreenkom met die suiwer waarheid uit My nie. Want Ek kan geen verskillende menings verkondig nie en Ek sal ook niks versluier nie, maar alles onthul, omdat u, mense, lig nodig het om die korrekte weg te vind en te gaan terug na My in die Vaderhuis. Wat dus ooreenstem dit is ook deur My aan u, mense gestuur - sodra die voorwaarde aanwesig is wat My openbaringe toelaat. Is daar egter teenstrydighede, dan moet u oplet en `n ernstige ondersoek instel, want Ek Self kan geen toegewings maak wat die waarheid teenspreek nie. Maar Ek wil alle mense nog vóór die einde wen, en daarom wil Ek ook hulle, wat nog op 'n dwaalspoor gelei word, die goeie weg wys - en waarlik, wie homself geheel en al aan My oorgee, `n ware lig sal hom ook verlig en hy sal `n uitweg vind uit die verwarring, wat vir die lou en onverskillige mens nie te begryp is nie.

My teenstander het die mense so in sy mag, dat hy fanatici van hulle gemaak het wat niks anders meer wil laat geld nie, of dit nou lede is van kerklike organisasies of sektes - of van die mees verskillende geestelike rigtings. Dit is dus begryplik dat hulle nie vir rede vatbaar is wanneer My bodes hulle die suiwer waarheid wil bring nie. Dit bewys hulle verbinding met hom wat in hulle geen helder gedagtes laat opkom nie, maar hulle aanhits om met alle fanatisme dwaallere uit te dra en te verdedig. En dit sal moeilik wees om hulle dan vir die suiwer waarheid te wen. Selfs die van goeie wil laat hulleself verblind, omdat die teenstander op dieselfde wyse optree om die mense weer te beweeg om valse opvattinge as goddelike werk te verbrei.

Dog steeds sal Ek die mense wat hulleself heeltemal bewustelik aan My oorgee en altyd net die waarheid van My afsmeek, behoed om `n valse leer aan te neem. Maar u moet almal opmerksaam wees, want die teenstander beskik oor baie truuks om sy aanhang vir homself te behou. En hy sal teen die waarheid ingaan tot die einde, tot Ek self `n einde aan sy aktiwiteite sal maak en hom opnuut in kettings bind, omdat die uur van die einde gekom het.

AMEN 

Wat is die waarborg vir `n waarheidsgetroue ontvangs?

B.D.8546.- 2 Julie 1963

U vra waarom dit moontlik is dat My teenstander homself dikwels inmeng in die gedagtes van die mens, ook al is hulle bereid om My te dien. Bedink dat u, mense, onvolmaak is, dat u almal nog baie onverloste geestelike partikels in u verberg, wat op die inwerking van My teenstander reageer, as u uself nie so innig met My verbind is dat daar `n verskansing opgerig word waaroor My teenstander nie kan en sal kom nie, omdat hy weet dat Ek Self daar staan. Bedink verder, dat u uself dikwels vergis as u glo om My stem te verneem, dat u dikwels u eie gedagtes in woorde saamvat en weergee - of, ook deur kragte uit die hiernamaals wat aangespoor word om sulke woorde uit te spreek, wanneer u wil swak is en u uself deur hulle in besit laat neem, wie hulleself as "geestelike leiers" uitgee.

U bring self die verbinding met die hiernamaals tot stand, deur u wil om van daar iets te wete te kom - en u wens wel dat Ek die Gewer sou mag wees. Dog ontbreek die voorwaardes meestal, wat `n regstreekse aanspreking van My kant moontlik maak. Wie gee u die reg en die sekerheid om te veronderstel dat Ekself, u Goeie Vader, My hoorbaar sou uiter? Glo u nie dat daar groot misbruik gemaak word van die idee: "Die hoorbare aanspreking van die Vader", nie? Wel spreek ek tot alle mense wat My aanspreking begeer, maar `n persoon sal ook van die toespreking in homself gewaar word. Dit is die stem van die gewete wat hom voortdurend raad gee, wat hom vermaan en waarsku om My Wil – wat aan hom bekend is, te vervul en alles wat teen God is, agterweë te laat. Ek spreek ook wel `n mens regstreeks aan as hy `n groot opgawe te vervul het, dan kan hy My direk hoor. Maar dan verlang Ek ook van hierdie mens dat hy alle voorwaardes vervul, wat hom die hoorbare klank van My Woord waarborg. Want deur die vervulling van hierdie voorwaardes word dan ook die muur opgebou, waar My teenstander nie kan oorklim nie. Dan kan hy nie tussenbeide kom nie en dan is die suiwerste waarheid uit My verseker, wat nou ook verbrei moet word, want dit is die groot opdrag wat met die ontvangs van die waarheid verbonde is.  

Ek wil steeds die suiwer waarheid na die aarde stuur, dog die mense self verhinder die stuur van die suiwer waarheid, solank hulle nie heeltemal deurdrenk is van die verlange daarna nie; solank hulle hulleself nie vrymaak van opvattinge wat hulle reeds besit nie, maar wat vir hulle die binnestroming van die suiwer waarheid uit My belet. Ek kan My nooit deur My Gees openbaar, daar waar `n hart nie heeltemal leeg is nie, sodat Ek dit dus Self kan vul. Dog sal My teenstander juis daar sy invloed uitoefen en onder die masker van `n ligengel, homself laat hoor, en dit sal vir u mense moeilik wees om die geestelike leringe te ondersoek – die wat u nou aangebied word.

U vra u af, waarom My teenstander tussenbeide kom waar Ek spreek. En Ek sê vir u: "Ek spreek nie daar waar My Teenstander `n moontlikheid het om binne te sluip en homself te uiter nie". Dit is `n foutiewe mening om te veronderstel dat hy homself kan inmeng in My werksaamhede. Waar Ek werk is die muur opgerig, want waar Ek werk is die voorwaardes aanwesig wat ook die oprigting van `n verskansing regverdig en daarteen sal My teenstander homself tevergeefs stormloop. Daar staan tallose beskermgeeste gereed wat hom die toegang belet en hom met hulle helder lig terugdring, sodat hy steeds net sulke plekke sal opsoek vir sy aktiwiteite, waar die toegang hom nie belet word nie. Waar hy die reg het om binne te dring deur die gelyksoortige aanleg van hulle in wie se sfeer hy probeer binnesluip. Negatiewe gedagtes is slegs voldoende om hom ook tot onware gedagtes aan te hits, wat hy probeer om oor te dra op diegene wat bereid is om geestelik binne vloeiende strome op te neem. En dit sal steeds die geval wees, as mense saamkom wat nie almal in dieselfde geestelike gesteldheid verkeer om geestelike uitstraling in ontvangs te neem nie, en `n afwering van onsuiwer kragte nie gewaarborg is nie.  

As Ek steeds weer sê: "Ek spreek tot alle mense wat My aanspreking begeer", dan moet u nie daaruit tot die slotsom kom dat u My goddelike stem hoorbaar verneem nie, maar dat Ek die hart van elke mens aanspreek en dat hy slegs in sy innerlike hoef te luister, om My ook te kan verstaan. Om My woord hardop te verneem, vereis `n baie groot graad van rypheid, sodat dit dus maar baie selde die geval is, dan is daar egter ook `n groot geestelike missie daaraan verbonde. Wanneer u dus `n mens hoor praat en glo om My, dit wil sê, My stem regstreeks te verneem - dan sal u uself meestal vergis, ofskoon so-iets wel moontlik is. Maar dan sal en kan dit nooit in breë kringe gebeur nie, omdat almal nie `n gelyke graad van rypheid het nie, wat `n weerklank van My Woord voorop stel. En u kan dit glo dat elkeen ook verskillend aangeraak moet word, as dit vir hom tot seën sal wees vir sy siel – en weet, dat waar twee of drie saam is en Ek in hulle midde kan vertoef, dat Ek dan ook Myself sal uiter deur hom wat egter dan sal spreek op sy manier, maar egter in die suiwerste waarheid soos wat Ek dit beloof het.  

AMEN

Die "werksaamheid van die Gees" en die aktiwiteite van die Geesteswêreld

B.D.7829 - 18 Februarie 1961

U word met die waarheid vertroud gemaak, kan u die betekenis daarvan besef? Dat u hiervan verseker is om volledig in die waarheid vas te staan, omdat Ek u Self onderrig? En as mense teen u praat en sê dat u nie seker daarvan is dat dit Ek is wat tot u spreek nie, laat u dan nie in die war bring nie, want dan sou u andersins alles kan verwerp, ook die boek van die boeke (die Bybel) wat My duidelike aanwysings bevat oor die "werksaamheid van My Gees".

Die mense is egter al so ver van My verwyderd, dat hulle van `n, werksaamheid van My Gees in die mens, niks meer weet nie. Hulle soek weliswaar sporadies ook die verbinding met die geestelike Ryk, maar is totaal onwetend dat hulle hulleself daardeur in gevaar begewe om mededelinge in ontvangs te neem wat nie ooreenkom met die waarheid nie, omdat hulle te min weet oor "die aktiwiteite van die Geeste", wat nog nie die ligryk binnegegaan het nie.

Hulle bring verbindinge tot stand met geestelike gebiede, met die Geesteswêreld, wat ook wel kontak soek met die mense - dog maar net om hulleself te kan uiter, om hulle verkeerde, verwarde denke op die mense te kan oordra soos wat hulle dit op die aarde gedoen het, want solank hulle nie in die ligwêreld vertoef nie, dink hulle nie reg nie. Hulle is nog verduister van Gees en kan slegs valse idees aan die mens oordra.

En die mense heg te veel waarde aan sulke mededelinge uit die Geesteswêreld. Maar die ware band met My, wat aan hulle die toestroming van die waarheid waarborg, soek hulle nie. "My Gees" sal u in die waarheid lei. Ekself wil u onderrig en ofskoon Ek tot u deur ligbodes spreek; is dit tog dieselfde, want van My gaan die waarheid uit en word vir u deur My ligbodes gebring wat nooit anders kan en sal spreek soos wat dit My Wil is nie, omdat hulle die geestelike leringe van My aanneem wat hulle aan u deurgee. 

Ekself onderrig u deur die Gees. Begryp dit mense, dat God self tot u spreek en laat dit nie as onmoontlik afmaak nie. Want u staan in regstreekse verbinding met My omdat u My skepsele, My kinders is en ewig by My hoort. En die Vader sal steeds tot Sy kinders spreek as hulle dit wil en die voorwaardes vervul wat Ek daaraan verbind het - dat die kind die stem van die Vader verneem.

U moet glo dat Ek tot u spreek, u opnamehouer gereedmaak vir die instroming van My Gees - en dan innerlik luister. Om te kan glo, moet u in liefde lewe en daardeur berei u uself tot woning vir My, Ek kan dan by u aanwesig wees, en as u opmerksaam luister, sal u My verneem. En wat Ek u sê is die waarheid, want die Ewige Waarheid Self spreek tot u. Hy onderrig u en u sal alles verneem wat nodig is vir die heil van siel.

Het u egter die stemme uit die Geesteswêreld daarvoor nodig? Laat u ernstig waarsku, om mededelinge as waar aan te neem wat nie deur die "werksaamheid van My Gees" tot u gekom het nie. Hou u ver van hulle wat voorgee dat hulle in verbinding staan met die Geesteswêreld. Hulle is `n gevaar vir u, want hulle verwar u gedagtes en hou u weg van die suiwer waarheid. Mense wie se siele al uitgeryp is, kan soms wel `n blik in hierdie geestelike gebiede werp en hulle invloed op die siele van die duisternis uitoefen; maar nooit sal mense op aarde iets wen deur kontak te soek met die anderkant, waar geen lig is nie. En daarom moet hulle so 'n omgang met die Geesteswêreld vermy, want ook hierdie omgang is `n middel van die teenstander in die eindtyd om die gedagtes van die mense in verwarring te bring, sodat die mense ook geen begrip vir die "werksaamheid van My Gees" kan opbring en afwysend teenoor die waarheid staan of haar minder aandag skenk as ander mededelings - en dus `n barmhartigheidsgawe van die hoogste waarde verbygaan.

Die waarheid gaan van My uit en u mense sal haar ontvang as u hierdie waarheid begeer. Neem u egter genoegdoening met mededelinge wat nie hulle oorsprong uit My het nie, en skenk u aandag aan sulke mededelinge, dan begeer u nie die waarheid nie en dit sal ook nooit in u besit kom nie. Waar My Gees egter werk, daar is die waarheid. Want Ek kan slegs werk waar die voorwaardes aanwesig is, dan hou Ek alle dwaling op `n afstand, want die mag staan My waarlik ter beskikking.

Ek wil dat die waarheid na die aarde gebring word en Ek het die mag om My Wil uit te voer, want u mense dwaal rond in dwaling en is daarom in groot gevaar. U, mense, kan maar net deur die waarheid salig word en moet dit ernstig van My afsmeek. Dan kan u egter ook seker wees daarvan dat u haar sal ontvang, dat Ek u self sal leer soos wat Ek dit beloof het.

AMEN 

Onderskeid in "die werksaamheid van die Gees" en "die ontvang op mediumieke wyse"

(Mediumiek = `n geestelike wese (medium) wat homself ontdoen het van sy eie wil, en hom dan uiter deur die mond van `n mens)

B.D.8416 - 19 Februarie 1963

U moet altyd bedink dat die waarheid oral verbreiding moet vind, dus moet Ek haar ook oral na die aarde stuur en dit is altyd moontlik, sodra `n mens die voorwaardes vervul wat aan die werksaamheid van My Gees in `n mens verbonde is. As eerste moet die bereidwilligheid om My te dien `n mens aanspoor om homself met My in innige verbinding te stel, en hy sal ook aangeneem word as kneg in My wingerd. Hy sal dan ook `n lewe in liefde lei, waar hy homself nie andersins aan My as medewerker sou aanbied nie. Die liefde is dus eweneens `n voorwaarde dat Ek hom kan uitkies as `n bruikbare houer, waarin Ek My Gees uitstort. `n Verdere voorwaarde is die sterk lewende geloof dat Ek as Vader spreek tot My kind, as hy My aanspreking verlang. En weer `n onvermydelike voorwaarde is, dat sy verlange om in die volle waarheid onderrig te word hom vervul, en hy homself daarom tot die Ewige Waarheid Self wend - om haar te ontvang.

Nou sal u wel sê dat al hierdie eise deur baie mense vervul word, en Ek daarom My regstreekse aanspreking tot baie mense sou kan rig. En gevolglik sal u ook mededelinge uit die geestelike wêreld liggelowig aanneem, wat egter nie as "werksaam van die goddelike Gees" aangesien kan word nie. Want daar bestaan `n oorgrote drang in baie mense om `n verbinding tot stand te bring met die bonatuurlike wêreld en omdat u mense almal omgewe is deur bewoners van die wêreld hierna, sal dit vir u ook begryplik wees dat hulle elke geleentheid sal benut om ook met u in verbinding te tree, om hulleself teenoor u mense te uiter.

Dit is dan vir u moeilik om die onderskeid te sien tussen sulke uitinge van die Geesteswêreld en `n "werksaamheid van My Gees". Dog `n gedagte wil Ek u in oorweging gee, dat Ek enkel en alleen u siel behulpsaam wil wees, om uself te voltooi op die aarde, en dat die evangelie van die liefde daarom die inhoud van die geestelike leer sal wees wat deur die werke van die Gees aan u oorgebring sal word. En verder, dat u, om op die aarde verlossing te vind, van u oerskuld op hoogte gebring moet word, van Jesus Christus en Sy verlossingswerk, van die aanleiding en die grond van Sy missie en van My menswording in Hom. Ook moet u van My `n lig ontvang oor die uitgaan (afvalligheid) van u (uit My) uit en u doel oor My ewige heilsplan, waardeur Ek eenmaal die doel sal bereik wat Ek vir My gestel het, toe Ek u geskape het.

Die omvangryke kennis kom slegs tot u deur die "werksaamheid van My Gees" in u en slegs die mens wat Ekself met die waarheid vertroud gemaak het, kan hulleself as ware ontvangers van die woord uitgee, regstreeks of deur My ligbodes - volmaakte wesens uit die geestelike ryk, wat die ligstraal van My liefde opvang en dit verder lei in My opdrag. En so moet elkeen wat glo om My Woord te ontvang, homself in die eerste plek ernstig afvra, of hy die kennis van My aangeneem het, of hy met oortuiging kan sê dat hy deur "My" bekend gemaak word met die waarheid - met `n kennis wat vir hom vroeër nog onbekend was. Slegs aan die wat op hoogte is van My heilsplan kan dit alleen, deur My, regstreeks aan die mense stuur. Want wie dit slegs met die verstand aanneem van sy medemens, die sal dit nie aanvaar nie, ook al stem dit met die waarheid ooreen, want om dit te kan begryp, word die verligting deur die Gees vereis. 

En die kennis bring Ek na die aarde op duidelike, goed begrepe wyse in alle lande van die aarde, en dit sal heeltemal met mekaar ooreenkom, omdat uit My slegs die suiwer waarheid kan uitgaan en dit self nooit sal teenspreek nie. En vir so 'n omvangryke kennis moet uself nou ook as die ontvangers met alle krag inspan en dit probeer verbrei. En hieraan kan steeds die maatstaf aangelê word vir boodskappe uit die bonatuurlike wêreld, want sodra dit die mense nie ook die diep kennis van My heilsplan van ewigheid oorbring nie, het dit nie van My uitgegaan nie, maar is dit uitinge van die Geeste wat nog nie toegelaat is om te onderrig nie, omdat hulle self nog nie met die lig deurstroom is wat hulle verder moet lei in My opdrag nie.

En dit is besonder belangrik om te weet op welke wyse sulke mededelinge `n mens bereik. Of hy by sy volle bewussyn duidelike woorde deur middel van gedagtes of hoorbaar verneem, of dat `n geestelike wese homself in mediumieke staat deur die mond van `n mens uiter, wat derhalwe nie gekontroleer kan word deur welke Gees hy in besit geneem is nie. `n Ondersoek moet altyd eers ingestel word, want hoewel waarheidsgetroue mededelinge ook in `n mediumieke toestand na die aarde kan kom, sal so `n geweldige omvangryke kennis tog nooit op hierdie wyse tot die mens kom wat volledige opheldering gee oor My Ewige heilsplan van ewigheid nie.  

Daar kan dan wel gedeeltelike waarhede oorgebring word, maar daar kan in dieselfde mate ook verkeerde leringe binnestroom, soos die van die valse voorstellinge van die Godheid in Jesus, waarvan `n korrekte opvatting egter van die grootste belang is. En sodra die mense, juis in die opsig, verkeerd onderrig word, verkeer hulle steeds nog in dwaling en elke dwaling het `n noodlottige uitwerking op die siel van die mens. Nie sonder rede gee Ek juis daaroor steeds weer opheldering nie, omdat die verlossingswerk van Jesus Christus en My menswording volledig begryp moet word deur u mense. Want dit is die doel van u aardse bestaan, dat u vry van skuld is wanneer u die ryk hierna binnegaan. En slegs wanneer u `n waarheidsgetroue opheldering oor die verlossingswerk van Jesus Christus besit, sal u bewustelik die weg na die kruis gaan. U wat u erkenning eertyds van My weerhou het, sal My weer bewustelik erken in vrye wil. Solank die probleem van die menswording egter nog nie vir u korrek opgelos is nie, dool u nog rond in die duisternis van Gees.   

En word u nou vanuit die geestelike ryk onderrig deur hulle wat van My die opdrag gekry het om u te onderrig en u My Woord laat toekom, dan sal hierdie ligwesens u in die eerste plek die belangrike kennis bring. Daaraan herken u dan die "werksaamheid van My Gees" in u. Dan hoef u nie te vrees om deur ander geestelike kragte gebruik te word, wat hulleself ook goed vermom en beweer om u leiers te wees nie - en tog self nie die wetenskap besit dat hulle u kan onderrig nie. Dog, u mense weet nie hoe My teenstander op die mense sowel as op die nog onryp wesens in die hiernamaals inwerk nie. U weet nie dat hy alles probeer om die suiwer waarheid te ondermyn, en die mense te laat glo dat hulle in die waarheid wandel nie. Hulle handige vermomming sal baie onheil aanrig, omdat die mense hulleself laat gebruik en hulle self te liggelowig is, want dit ontbreek hul aan `n korrekte oordeelsvermoë. Hulle verwar die uitstraling uit die bonatuurlike sfere met "die werksaamheid van My Gees" - wat onweerlegbare waarheid skenk aan hulle wat van My af die opdrag het om die waarheid uit te dra in die wêreld. En hierdie waarheid moet u aanneem en My Wil vervul. U moet nie slegs (na My Woord) luister nie, maar ook daarvolgens handel, en u sal dan ook self toelaat dat My Gees in u werk. U sal dan ook nie meer hoef te twyfel en te vra nie, maar weet dat u in die waarheid vasstaan.

AMEN

Die geloofwaardigheid van mediumieke ontvangstes

B.D.8695 - 7 Desember 1963

U wat van My die opdrag het om die suiwer waarheid te verbrei, moet ook self oor alles onderrig wees om vir u `n helder oordeel te kan vorm oor die waarde van geestelike resultate wat deur u medemens as waarheid uitgedra word. U moet weet, dat waardevolle sowel as waardelose verbindinge met die geestelike wêreld tot stand gebring word. Dat uit alle sfere van die geestelike ryk wesens hulleself aan u wil laat hoor, dat hulle hulle gedagtes op u probeer oorbring en die mens kan nou self bepaal, welke wesens hom kan benader. 

En steeds is die verlange na die waarheid deurslaggewend, wat egter dikwels deur `n verlange na die ongewone verdring word. Die begeerte om iets onbekend uit die bonatuurlike wêreld te wete te kom, het meestal voorrang, weliswaar om ook vanuit die beste wil korrek en goed te handel en te dink. Van sulke moontlikhede word ook deur die bewoners van die ligvolle geestelike wêreld gebruik gemaak, wat die mense op die regte pad wil bring en hulle dan ook probeer beïnvloed om hulle houding teenoor die geestelike Ryk te verdiep, en hulle voor alles daarop te wys dat die liefde die eerste en vernaamste gebod is.

Dus kan elke verwysing na die liefde ook as in ooreenstemming met My Wil beskou word. Die suiwerheid en die wil van diegene wat in `n mediumieke toestand boodskappe ontvang, bepaal ook die waarde van hierdie boodskappe. Maar dit kom ook nog aan op die kring van toehoorders, in welke geestelike gesteldheid hulle is, welke geestelike rypheid hulle kan laat sien. En één mens wie se staat van rypheid gebrekkig is, kan reeds die insluiping van onrein Geeste moontlik maak deur sy gedagtes, wat homself eweneens van `n medium in onbewustelike toestand bedien en wat dan dikwels die ligbodes terugdring, omdat die kragte van die duisternis daar verskyn, waar die moontlikheid homself voordoen deur met `n mens te spreek wat homself ontdoen het van sy eie wil en wat dus in `n mediumieke toestand spreek.

Hoe helderder die kring is en hoe meer ooreenstemming daarin heers, en die verlange maar net daar is om waarheidsgetrou onderrig te word, des te geloofwaardiger is die resultate. En dit sal dan egter ook met wat u regstreeks van bo gestuur word, ooreenstem, dus heeltemal geen twyfel ooplaat oor hulle egtheid nie. Want tallose ligwesens probeer om vanuit die anderkantste wêreld toegang by die mense te verkry om hulle in My opdrag die waarheid te bring.

Dog hierdie ligwesens sal altyd weer probeer om die mense te beweeg, om `n verbinding met die geestelike wêreld in `n helder, bewustelike staat tot stand te bring. Hulle sal hulle oor "die werksaamheid van die Gees" in die mens opheldering verskaf en hulle probeer aanspoor om met Myself in innige kontak te tree, om dan `n diepe kennis in ontvangs te kan neem, wat op mediumieke manier, in onbewustelike toestand, nie na die aarde gebring kan word nie. Want Ekself het u mense die werksaamheid van My Gees beloof en aan My woorde kan en moet u geloof skenk.

Dat die aktiwiteite van My teenstander nou egter ook aan die lig kom, kan nie ontken word nie, en hy sal die begrippe steeds probeer verwar. Hy sal op gelyke wyse mediumiek aangelegde mense gebruik om deur hulle te spreek, maar tog altyd slegs woorde wat geen samehang het nie, woorde wat wysheid moet uitstraal en wat tog klinkklare onsin is. En u mense kan dit self ondersoek as u uself afvra welke gewin vir die siel u wel uit sulke mededelinge kan kry, wat ook by noukeurige ondersoek op die basis van My Woord, die waarheid heeltemal teenspreek. Daar meld dan selfs Geeste aan wat self nog onwetend is, wat nog `n sekere wêreldkennis het en, omdat hulle dit op die aarde ywerig uitgedra het, ook nou aan die mense probeer oorbring.

En daarom het Ek dan ook herkenningstekens vir die waarheid van wat geestelik ontvang word, ingestel. Ek het Self die merktekens aangegee, naamlik, dat u moet ondersoek of die misterie van My menswording in Jesus vir u onthul word, soos wat Ek u Self opheldering daaroor gegee het deur My Woord, deur die werke van My Gees in u. Wat met My Woord, wat regstreeks van bo tot u kom, nie ooreenstem nie, moet u afwys, selfs as hulle dit in sulke mooi woorde uit `n goddelike bron vir u wil bewys. 

Ook My teenstander bedien homself van sulke woorde, want hy deins vir niks terug nie, omdat hy die mense in duisternis wil hou, omdat hy weet dat die waarheid `n lig is wat hom en sy dryfveer en kruipery ontmasker. En die lig sal hy ook steeds probeer uitdoof of vertroebel.

AMEN

"Ek bly by u tot aan die einde van die wêreld"

B.D. 7681 - 24 Augustus 1960 

Ek wil u My Trooster stuur, die Gees van die Waarheid. U almal het die vermoë om die stem van My Gees in u te verneem, want `n deeltjie van My Self, `n Geesvonk van My goddelike Gees, wat die Liefde is, lê in u en Sy sal Haarself ook steeds met My kan verbind. My Woord sal deur Haar in u binnestraal, want hierdie Geesvonk is `n uitstraling van Myself wat u doeltreffend sal raak as u daarop voorbereid is. Solank u uself geïsoleerd hou van My, hou hierdie Geesvonk haarself ook in u stil. Verbind u uself met My, dan staan die Geesvonk ook in kontak met My en sy kan u alles oorbring wat nou van My aan lig en krag uitgaan. Sy kan u die suiwer waarheid uit My laat toekom, en u kan deur die ontvangs van hierdie waarheid toeneem in insig, dus uit die donker van die nag na buite tree in die lig van die dag.

Ekself het u dit beloof toe Ek op die aarde geleef het, dat Ek u nie meer alleen sal laat tot aan die einde van die wêreld nie. Ek wys u op "die werksaamheid van My Gees" in u, Wie u vertroud sal maak met die waarheid, want tevore was die siel nog met die oerskuld belas, wat dit onmoontlik gemaak het dat die verbinding van die mens met My so innig was dat hy My stem in homself kon verneem.

Want die verlossing deur Jesus Christus, wat die groot skeiding tot My ophef, moes eers plaasgevind het. Die mens moes My baie bewustelik erken het in Jesus Christus. Hy moes dus die terugkeer aanvaar vanuit sy wil het, wat hom dan ook weer die aanstraling van My liefdeskrag oplewer en hom die weerklank van My Woord in homself verseker, as dit sy wil was. As hy homself bewustelik oopstel en nou die Geesvonk in homself aanleiding gee om haarself te verbind met die Vadergees van ewigheid. 

Daartoe behoort slegs die ernstige wil, om in My Wil binne te gaan. Daartoe is die erkenning van Myself nodig, aan Wie die wese eens sy erkenning ontsê het. En daarvoor is `n lewe in liefde nodig, omdat My Gees homself nou kan uiter, soos wat Ek dit beloof het. Liggaamlik kon Ek nie by u mense bly nie, maar Ek gee u die troos om My Gees te stuur en dus altyd "by u te bly tot aan die einde van die wêreld". En hierdie belofte moet u ernstig neem. U kan altyd van My teenwoordigheid bewus wees en bly, u hoef dit maar self te wil dat Ek by u aanwesig is. U hoef slegs die verbinding met My tot stand te bring in gedagtes, in die Gees of in die werksaam wees in liefde. 

Dan sal u My ook voortdurend kan verneem, want Ek Self is in u en die Geesvonk verloor nimmer die verbinding met die Oergees van ewigheid nie, slegs kan hy homself nie uiter as die mens homself nie oopstel in vrye wil nie, as hy nie self luister om te hoor wat die Gees uit My deur die Geesvonk aan hom oorbring nie.

En sodoende lê dit steeds net by die mens self, dat hy die vonk in homself laat ontbrand, dat hy hom die moontlikheid gee om homself te openbaar, dat hy My Self vra dat Ek by hom mag wees, hom onderrig en bekend maak met die waarheid volgens My belofte.En Ek sal hom waarlik as `n Trooster tersyde staan. Ek sal hom binnelei in die waarheid, Ek sal Myself aan hom bewys deur My aanspreking. Ek sal by hom wees en bly tot aan die einde.

AMEN
